
SAMANDRAG 
 

Hovudplan for vassforsyning går inn som ein kommunedelplan for overordna styring og langsiktig 
planlegging for vassforsyningssektoren, og er eit viktig grunnlag for kommunen si budsjettering og 
økonomiplanarbeid. Planen set mål, greiar ut for tilstand og utfordringar og oppgjer dei beste tiltaka 
for å nå måla. 

Vik kommune har eit aldrande nett der 44% (20 km) av det er over 50 år gamalt. I tillegg har 
kommunen erfart at det vart gjort ein del dårleg arbeid med legging av PVC-røyr fram til og med 80-
talet. Det finst mykje lekkasje og hyppige leidningsbrot. Elles er kanskje halvparten av vasskummane 
er utrangerte felleskummar for avlaup og drikkevatn. Brannuttaka ligg ofte i kummar og kan vera 
uråd å koma til. 

Målretta saneringsarbeid starta opp i 2018. I 2019 vart det registrert 1,3 km utskifta leidning. Denne 
utskiftingstakten må haldast kvart år for å gå klar eit kjempestort etterslep. Eit anslag er at om lag 
30 km leidning må fornyast innan 2040. Det er viktig å oppretthalda fokuset på systematisk fornying. 

For å sikra nok vatn er det sett fokus på reduksjon av lekkasjar og å legga til rette for mange nok 
brannuttak med nok kapasitet. Lekkasjane er forventa gradvis redusert etter kvart som gamle 
vassrøyr vert fornya. Kapasiteten er forventa å auke.  

Ein går vekk i frå brannuttak i kum og over til hydrantar. Det skal byggast fleire uttak for å nå god 
brannberedskap. Det er sett fokus på sentrum og spesielt småhusa på Vikøyri. 

Godt vatn skal sikrast gjennom separering av felleskummar for vatn og avlaup. Dei gamle løysingane 
er ein risiko for vasskvaliteten og kan bidra til dårlegare vatn.  

Det er utført vurdering av vassbehandlingsanlegga og arbeid med oppgraderingar er godt i gang. 

Det er innleia eit arbeid med tilrettelegging for overtaking av private vassverk. Overtaking av private 
vassverk bør bety betra vasskvalitet og tryggare vatn for dei tilknytte. 

Vatn til ei kvar tid vert oppnådd ved å oppgradere Bøadalen til reservevassforsyning for 90% av dei 
busette i kommunesenteret Vik. Vidare er vassmåling på nettet kopla til driftskontrollanlegget i stor 
mon med å avdekke feil som store lekkasjar. Vern av dei mindre vasskjeldene i kommunen må 
vurderast i rullering av arealdelplanen 

Å levera vatn på ein effektiv måte handlar ikkje berre om å fornya mest mogleg avlaupsleidning 
årleg, men å gjera det på ein måte som sikrar lang levetid og låge driftskostnader. Samtidig er det 
avgjerande å gjere dei rette tiltaka til rett tid, i staden for å bruke ressursar som gir lågare nytte per 
kostnad. Denne planen i seg sjølv er eit tiltak for å sikra at ressursane vert forvalta rett. Slik 
samsvarar effektivt vatn også med berekraft. 

Tiltaka er store investeringar som vil påverke det kommunale vassgebyret. Det er gjort berekningar 
for gebyrutvikling i planperioden, for å sikre at vassforsyningssektoren er sjølvfinansierande. 
Hovudplanen føresler ei auke i gebyra på 15% allereie i 2021. Dersom kapitalkostnaden ikkje vert 
fordelt på fleire abonnentar, er det lagt opp til ei auke i gebyret på 39% fram til 2029. 

1. INNLEIING 

Hovudplan for vassforsyning, avlaup og vassmiljø er delt inn i to delar:  

 Del 1: Hovudplan vassforsyning 
 Del 2: Hovudplan avlaup og vassmiljø 

Innleiinga er lik for Del 1 og 2. Dette dokumentet er Del 1.  

1.1. Føremålet med hovudplan for vassforsyning, avlaup og vassmiljø 

Planen er ein revisjon av kommunen si hovudplan for vassforsyning frå 2001 – 2010, og hovudplan 
avlaup 2012.  

Hovudplanen skal oppdatere status for vassforsyninga og avlaupshandteringa, og ut frå nye 
føresetnadar vurdere tiltak som skal sikra god tenesteyting.  

Hovudplan vassforsyning (HPV) og Hovudplan avlaup og vassmiljø (HPAV) er temaplanar under 
kommuneplanen. 

Hovudplan for vassforsyning, avlaup og vassmiljø er kommunen sitt reiskap for overordna styring 
av vassforsynings – og avlaupssektoren og oppfølging av vassmiljøet, og dannar eit viktig 
grunnlag for kommunen si budsjettering og økonomiplanarbeid. Planen munnar ut i ein 
tiltaksplan som skal liggje til grunn for prioritering av tiltak i perioden 2021 – 2028.  

Formålet med å utarbeide hovudplan for vassforsyning er å: 

 Kartlegge status og endringar i rammevilkår, og endringar i føresetnadar 
 Fastsetje mål for vassforsyninga og avlaupsanlegga i Vik kommune 
 Kartlegge status for anlegga og vassmiljøet  
 Ut frå avvik mellom målsetjing og tilstand, kartlegge tiltaksbehov. Samtidig finne 

langsiktige, berekraftige og gode tekniske løysingar for vidare utbygging, ut i frå 
føresetnadar og prognoser for befolkningsutvikling, arealbruk og utvikling av 
kommunen. 

 Sette strategi for utbygging og fornying, med kostnadsoverslag 
 Utarbeide handlingsplan for tiltaka for å nå målsetjingane 
 Berekne naudsynt endring i gebyrnivå for dei planlagde investeringane 

Hovudplanen vil konkret ta for seg:  

 Rammevilkår: Oppsummerar kort kva internasjonale avtalar, nasjonale lover og 
forskrifter, og kommunale planer som set rammer og minstekrav. 

 Målsettingar: Fastslår kva målsettingar som skal gjelde for vassforsyninga, avlaup og 
vassmiljø i kommunen i denne planperioden.  

 Status for resipientar: Vurdere behov for avlaupstiltak for å betre vassførekomstane.  
 Status for kommunale anlegg: Vurdere kapasitet, kvalitet og tilstand på dei kommunale 

anlegga i høve til behova.  
 Private anlegg: Set lys på private vassverk og avlaupsanlegg. 

 

1.2. Planhorisont 

Planperioden er frå 2021 til 2028. 

For planlegging og utarbeiding av tiltaksplan og handlingsplan er ein horisont på 8 år nytta. Som 
grunnlag er mellom anna kommuneplanen sin arealdel og samfunnsdel nytta for prognosar for 
befolkning, vassforbruk og utbygging av infrastruktur.  

For kartlegging av saneringsbehov av leidningsnett er det nytta ein horisont på dei neste 40 åra. 
Dette er gjort på bakgrunn av eksisterande alder på leidningsnettet i Vik kommune, og forventa 

resterande levetid. Basert på dette er det  satt målsetjing for årleg saneringsfrekvens for 
leidningsanlegg for å sikre at anlegga har ynskja standard, og dette målet dannar noko av grunnlaget 
for utarbeiding av tiltaksplanen. 

I handlingsplanen er tiltaka fordelt i planperioden basert på prioritet, kostnad og omfang av tiltaka. 
Handlingsplanen dannar grunnlaget for gebyrberekningane, og det vil vera naudsynt å revidere 
handlingsplanen etter kvart som det er endringar i framdrift. Dette sikrar at kommunen har ein 
oppdatert hovudplan slik at langsiktig planlegging blir ivaretatt og endringar i føresetnadar kan 
innarbeidast i hovudplanen.  

1.3. Prinsipp for planstruktur og myndigheit 

 

 

Figur 1 Planstruktur for hovudplan vassforsyning, avlaup og vassmiljø. 

2. RAMMEVILKÅR  
Innan vassforsyning har kommunen følgjande oppgåver: 

 Vassverkseigar: Som eigar av godkjenningspliktige vassverk må kommunen søkje om godkjenning 
i samsvar med krav i drikkevassforskrifta. Mattilsynet gir godkjenning av vassforsyningssystem. 

 Service og plikter: Som vassverkseigar skal kommunen sørge for at drikkevatnet tilfredsstiller krav 
til kvalitet, mengde og leveringssikkerheit når det leverast til forbruker. Kommunen har vidare ei 
klar opplysningsplikt, både til eigne abonnentar og tilsynsmyndighetene (Mattilsynet og 
kommunehelseteneste). Opplysningsplikta gjeld all relevant informasjon om vasskvaliteten, og ei 
løypande orientering i dei tilfella der vassforsyningssystemet ikkje tilfredsstiller gjeldande krav. 

Som vassverkseier må kommunen elles forholda seg til sentrale direktiv, lover og forskrifter som 
regulerer vassforsyning. 

2.1. Sentrale rammevilkår 

2.1.1. Internasjonale avtalar og retningslinjer 

Norge forpliktar seg til å følgje nokon direktiv frå EU gjennom EØS-avtala. Ein av dei som angår 
vassforsyninga er Drikkevassdirektivet. Hensikta med dette direktivet skal være å beskytte 
menneskeleg helse mot uheldige effektar som følgje av forureiningar av vatn, som er meint som 
drikkevatn, ved å sørgje for at det er sunt og reint. Direktivet er bakgrunn for den oppdaterte 
drikkevassforskrifta.  

2.1.2. Drikkevassforskrift 

Drikkevassforskrifta (1) er til ein kvar tid det viktigaste dokumentet for ein kvar vasseigar. Forskrifta gir 
vassverkseigaren ansvarleg for sikker leveranse av tilfredsstillande mengder hygienisk trygt og 
brukbart vatn. tilfredsstillande kvalitet. 

Forskrifta regulerer blant anna følgjande forhold: 

 Forbod mot forureining av vassforsyningssystem (§ 4). Vassverkseigars plikt til å beskytte 
drikkevasskjelder mot forureining (§12). 

 Godkjenning av vassverk. Godkjenning gis av Mattilsynet som også er tilsynsmyndigheit. 
 Sikkerheit/beredskap. Vassverkseigar skal gjennomføre nødvendige tiltak for å kunne levere 

tilstrekkelege mengder vatn under både normal drift og under kriser. 
 Vasskvalitet – krav til parameterar. Forskriftene angir grenseverdiar for meir enn 50 ulike 

parameterar og korleis vasskvaliteten skal kontrollerast ved å jamleg innhente prøvar og utføre 
analyser. Det er satt konkrete krav til vasskvaliteten når det leverast til forbrukar. 

 Vassbehandling og bruk av kjemikaliar 
 Internkontroll. Vassverkseigar skal etablera og føre internkontroll for etterleving av 

drikkevassforskrifta. 
 Opplysningsplikt. Vassverkseigar pliktar uoppfordra å gi informasjon til mottakaren av vatnet ved 

endringar eller helsemesseg risiko ved vasskvaliteten. 

Drikkevassforskrifta gjeld for alle godkjenningspliktige vassverk, også private. 

2.1.3. Andre relevante lover og forskrifter  

Tabell 1 Aktuelle lover og tilhøyrande forskrifter for vassforsyning 

Lov Omtale og tilhøyrande forskrift 

Matloven 

(LOV-2003-12-19 nr 
124: Lov om 
matproduksjon og 
mattrygghet mv.) 

Føremål: 
§1 Føremålet med loven er å sikre helsemessig trygge næringsmidlar og fremme 
helse, kvalitet og forbrukaromsyn langs hele produksjonskjeda, samt ivareta 
miljøvenleg produksjon.  

§2 Loven omfattar alle forhold i samband med produksjon, bearbeiding og 
distribusjon av innsatsvarer og næringsmidler, inkludert drikkevatn. 

Tilhøyrande forskrifter:  

 Forskrift om vannforsyning og drikkevann (Drikkevannsforskriften) 

 Forskrift om systematisk helse-, miljø- og sikkerhetsarbeid i virksomheter 

(Internkontrollforskriften) 

Folkehelseloven 

(LOV-2017-03-03 nr 8: 
Lov om 
folkehelsearbeid 

Føremål:  

§1 Føremålet med loven er å bidra til ei samfunnsutvikling som fremmer folkehelse, 
herunder utjevnar sosiale helseforskjeller. 

Kapittel 3, §8 omhandlar miljøretta helsevern og dei faktorar i miljøet som til ein 
kvar tid direkte eller indirekte kan ha innverking på helse. Departementet kan gi 
forskrifter om miljøretta helsevern, deriblant bestemmingar om vatn og 
vassforsyning. 

Tilhøyrande forskrifter:  

 Forskrift om vannforsyning og drikkevann (Drikkevannsforskriften) 

 Forskrift om miljøretta helsevern. 

Helseberedskapsloven 

(LOV-2000-06-23 nr 56: 
Lov om helsemessig og 
sosial beredskap) 
 

Føremål:  

§1-1 Føremålet med loven er å verne befolkningen sine liv og helse, og bidra til at 
nødvendige helsehjelp og sosiale tenester kan tilbys under krig og ved kriser og 
katastrofer i fredstid.  

§1-3 Verksemder loven gjeld for 

a. Den offentlege helse- og sosialtenesta 
b. Private med avtale som tilbyr helse- og sosialtenester 
c. Private utan avtale som tilbyr helse- og sosialtenester 
d. Næringsmiddelkontrollen 
e. Vassverk 
f. Apotek, grossistar og produsentar av legemiddel 

Tilhøyrande forskrifter:  

 Forskrift om vannforsyning og drikkevann (Drikkevannsforskriften) 

 Forskrift om krav til beredskapsplanlegging 

Lov Omtale og tilhøyrande forskrift 

Vassressursloven 

(LOV 2000-11-24 nr 82, 
Lov om vassdrag og 
grunnvann) 
 

Føremål:  

§1 Denne lov har til føremål å sikre samfunnsmessig forsvarlig bruk og forvaltning 
av vassdrag og grunnvatn 

Kapittel 2 omhandlar alminnelege reglar for vassdrag, -bla. kva tiltak som er 
konsesjonspliktige, kvalitetsmål for vassdrag, vassuttak og minstevassføring, 
kantvegetasjon mm.  

Kapittel 3 omhandlar reglar for konsesjon til vassdragstiltak, - søknadsprosedyrar, 
mm. Norges Vassdrags- og Energidirektorat (NVE) er vassdragsmyndighet.  

Tilhøyrande forskrifter:  

 Forskrift om rammer for vannforvaltning 

Plan- og 
bygningsloven 

(LOV-2008-06-27 nr 71: 
Lov om planlegging og 
byggesaksbehandling)  
 

Føremål:  

§1-1 Loven skal fremme berekraftig utvikling til beste for den enkelte, samfunnet 
og framtidige generasjoner.  

Andre del: Plandelen, - omhandlar krav til planlegging, konsekvensutgreiing og 
reguleringsplanlegging på nasjonalt, regionalt og kommunalt nivå. 

Tredje del: Gjennomføring, - omhandlar krav til innløysing og erstatning, 
ekspropriasjon, utbyggingsavtaler og plikt til opparbeiding og refusjon av utgifter 
til veg, vatn og avløp mm. (kap. 18).  

Fjerde del: Byggesaksdel, - omhandlar og definerer kva tiltak som krev søknad og 
løyve, krav til innhald og behandling av søknader, ansvarsrett og tilsyn, tilknyting 
til infrastruktur (kap. 27), krav til utforming og estetikk.  

Femte del: Handhevings- og gebyrreglar.  

Tilhøyrande forskrifter:  

 Forskrift om rammer for vannforvaltningen 

 Forskrift om konsekvensutredning 

 Byggeteknisk forskrift 

 Forskrift om byggesak 

Lov om kommunale 
vass- og 
avlaupsavgifter 

(LOV-1974-05-31 nr 17: 
Lov om kommunale 
vass- og 
kloakkavgifter) 

 

 

Utgått 

Føremål:  

§1 Når ein fast eigedom har tilknyting til kommunal vass- eller kloakkleidning, 
anten beinveges eller gjennom privat samleidning, har eigaren skyldnad til å svare 
vass- og kloakkavgift til kommunen. Det same gjeld når kommunen har heimel i 
plan- og bygningslova §§ 27-1 eller 27-2, har krav at eigedomen skal ha slik 
tilknyting. 

Tilhøyrande forskrifter:  

 Forureiningsforskriften, kap. 16 Kommunale vann- og avløpsgebyrer – 

rammer og regler for utrekning og fastsetting av kommunale VA-gebyr.  

 Forskrift om vass- og avlaupsgebyr i ÅLAV-kommunane, Vik kommune 

Vass- og 
avløpsanlegglova 

(LOV-2012-03-16 nr 12 
Lov om kommunale 
vass- og avløpsanlegg) 

Føremål:  

§1 Sikre at nye og store vass- og avlaupsanlegg skal vera eigd av kommunar. 
Unntak frå krav om kommunalt eigarskap er mindre vass- og avlaupsanlegg, 
anlegg for næringsverksemder og anlegg eigd av eit anna offentleg organ.   

2.1.4. Andre standardar og rettleiarar 

Europeiske standardar 

Ei rekke europeiske standardar er gjort gjeldande for EU/EØS land. Nokon av desse er grove og vil 
fungere som rammevilkår eller veiledarar. Andre er veldig detaljerte, for eksempel produktstandardar. 
Enkelte av standardane påverkar utforming og drift av vassverk i Norge. 

VA-miljøblad utgitt av Norsk Vann/NKF 

VA-miljøblad utgis av Norsk Vann og NKF i fellesskap. Blada inneheld rettleiande normer for tekniske 
løysningar og arbeidsoperasjonar innan VA-faga basert på «beste praksis løysingar». Ordninga starta i 
1997 og supplerast kvart år med nye blad. 

Rettleiar frå Folkehelseinstituttet 

Folkehelseinstituttet ga på 80-tallet ut ei rekke rettleiarar for ulike sider av vassforsyninga. Desse er i 
dag erstatta av Folkehelseinstituttets omfattande rettleiar Vannforsyningens ABC og Vannrapport 127: 
Vannforsyning og helse. Veiledning i Drikkevannshygiene (2) som er tilgjengelig på folkehelseinstituttet 
si heimeside. 

Mattilsynet - Nasjonale mål for vann og helse  

Mattilsynet føl opp med tilsyn at kommunen etterlev dei krav som er stilt til oss som eigar av vassverk. 
I tillegg til å føre tilsyn er dei ein viktig støttespelar og vegleiar i konkrete saker. 

2.2. Kommunale og lokale rammevilkår 

Kommuneplan for Vik Kommune samfunnsdelen 2013 – 2024 (3) og til Kommuneplanens arealdel 2013 
– 2024 (4) gir føringar for korleis kommunen skal utvikle seg. Tilstrekkelig kvalitet, kapasitet og 
forsyningssikkerhet på VA-infrastruktur er ein viktig føresetnad for arealbruken og utviklinga i 
kommunen, og Kommuneplanen sin samfunns- og arealdel inneheld derfor viktige rammevilkår og 
føringar for vassforsynings- og avlaupssystem.  

Tabell 2 Aktuelle dokumenter for utarbeiding av hovudplan for vassforsyning. 

Dokument Omtale  

Kommuneplanens 
samfunnsde  
2013 – 2024  

 

Planen består av ein langsiktig del og ein handlingsdel (kortsiktig del). Langsiktig del 
vart vedteke i kommunestyret 18.12.12. Hovudmålet med planen er å snu 
folketalsnedgangen.  

I tillegg til spesifikke mål for vasskvalitet og ureining, og kommunale bygg og anlegg 
VVAR, har følgande målsettingar/prinsipp i kommuneplanen innverknad på 
hovudplanen:  

 Utbygging av bustadfelt i kommunen sine tettstader/større mangfald i 

bustadtilbodet krev vassforsyningsløysingar 

 Tilrettelegging for attraktive næringsareal krev planlegging av 

vassforsyningsløysingar 

 Fortetting av areal krev god planlegging av infrastruktur, også når det gjeld 

vassforsyning 

Kommuneplanens 
arealdel  
2013 – 2024 

 

Planen vart vedteke i kommunestyret 26.06.2014 og 06.11.2014. Planen viser nye 
utbyggingsområder for bustader, næringsutvikling og hytteutbygging, på bakgrunn av 
strategiar satt i samfunnsdelen. Ved revisjon av hovudplan for vatn og avlaup, er det 
viktig å ta høgde for utviklinga i kommunen dei kommande åra, og basera seg på 
utviklingsstrategien i kommuneplanane.  

Dokument Omtale  

Hovudplan 
vassforsyning  
2021 – 2028 

Denne hovudplanen skaffar oversikt og klarlegger status for vassforsyninga i 
kommunen. HPV er revidert og samkøyrt med denne planen (HPA).  

Plan for beredskap, 
2017  

Omtalar risiko og sikkerheit ved kommunen si vassforsyning, med beredskapsplanar 
for uønskte hendingar. 

Beredskapsplan for 
vassforsyning, 
2009 

Omtalar risiko og sikkerheit ved kommunen si vassforsyning, med beredskapsplanar 
for uønskte hendingar. Planen vart revidert i 2017. 

Kommunaltekniske 
VA-normer for 
ÅLAV-kommunane, 
Vik kommune 

Eiga VA-norm er vedteken for Vik kommune. VA-norma gir føringar for oppbygging av 
vass og avlaupsanlegg i kommunen. 

 

2.2.1. Anna bakgrunnsmateriale 

Hovudplanarbeidet er utført med grunnlag i opplysningar/informasjon frå teknisk eining i Vik 
kommune og synfaringar ved utvalde delar av anlegga. Elles har dei viktigaste grunnlagsmaterialet har 
vore: 

 Leidningsdatabase i GisLine  
 Vasskvalitetsdata og anna informasjon om vassverk og leidningsnett 
 Diverse data frå kommunen som gjeld drift, vassforbruk og kostnader 
 Nettmodell for kommunesenteret Vik 
 Hovudplan vassforsyning, 2001 – 2010  
 Hovudplan avlaup, 2012  
 Internkontroll for kommunal vassforsyning, 2009 

3. MÅL FOR DEI KOMMUNALE VASSVERKA 

3.1. Overordna mål for vassforsyning 

Vik kommune skal levere nok og godt drikkevatn til ei kvar tid, på ein effektiv og berekraftig måte.  

3.2. Spesifikke mål for dei kommunale vassverka 

3.2.1. Kapasitet («nok vatn») 

1. Alle kommunale vassverk skal med ein eller (samkøyring av) fleire kjelder forsyne den einskilde 
forbruker med nok vatn. Unntaket er under situasjonar med brannsløkking. 

2. Distribusjonsnettet blir ikkje dimensjonert for fri vatning om sommaren eller frosttapping 
vinterstid. I tørre periodar om sommaren, og særskilt i kalde periodar vinterstid kan det innførast 
restriksjonar på forbruk. 

3. Lekkasjeandelen skal reduserast med minimum 10 % for å minske produksjonskostnader, 
pumpekostnader og skapa auka kapasitet. 

4. Kommunen skal legga til rette for vassforsyning for planlagt bustadbygging, industri, næring og 
hytter der dette er teknisk og økonomisk forsvarleg innafor kommunens grenser.   

5. Vasstrykket hjå forbrukar, ved avstikk frå kommunal leidning, skal liggje mellom 2 og 8 bar under 
vanlege forsyningstilhøve. Høgre trykk aukar lekkasjeandelen. 

6. Alle bustad- og industriområder skal ha sentrale og fungerande punkt med kapasitet for 
brannuttak. Trehusmiljøet på Vikøyri og Vetleøyri vert særskilt vektlagt. 

7. Bustadområde med småhusbusetnad skal ha uttak for brannvatn med kapasitet 20 l/s. Tilråda 
avstand mellom kummar er 150 m. Det skal vera tilstrekkeleg brannvatn i høgdebasseng til 
minimum 2 timar sløkketid. 

8. I tettbygde områder med verksemder eller busetnad skal ha slokkekapasitet på minst 50 l/s, 
fordelt på minst to uttak. Maksimal avstand mellom kummar er 150 m. Det skal vera tilstrekkeleg 
brannvatn i høgdebasseng til minimum 2 timar sløkketid. 

9. Ved legging av nytt leidningsnett skal også eksisterande busetnad inkluderast, og som 
hovudregel få pålegg om tilknyting, jf. plan- og bygningsloven §66. 

3.2.2. Vasskvalitet («godt vatn») 

1. Vik kommune skal levere godt drikkevatn til hus og verksemder. Vatnet skal leverast frå eigne 
vassverk, og det skal ikkje svekkast på vegen til forbrukaren. 

2. Alle felleskummar skal vera sanert og separert innan 2040. 

3. Kvaliteten på drikkevatnet på leidningsnettet skal kontrollerast etter godkjent prøvingsprogram. 

4. Det skal vera eit operativt internkontrollsystem som sikrar at myndigheitskrav og interne krav blir 
haldne.  

3.2.3. Forsyningssikkerheit («til ei kvar tid») 

1. Alle kommunale vassverk som forsyner meir enn 50 personer eller 20 bustader/hytter skal ha 
utpeika reservevasskjelde eller ha anna form for naudvassforsyning.  

o Vassforsyninga frå Bøadalen skal oppgraderast til reservekjelde for 90 % av bussette i Vik 

2. Vik kommune skal ha ein beredskapsplan for vassforsyninga i kommunen inklusiv rutinar for 
forsyning med krisevatn og naudvatn. Som naudreserve skal det vera eit opplegg for å gi 
innbyggjarar vatn til matlaging og drikke (minimum 5 l per person per døgn). 

3. Kommunen skal ha ei tilfredsstillande beredskapsordning, med eigen beredskapsvakt for 
vassforsyninga. 

4. Vasskjeldene skal ha tilstrekkeleg vern som vert ivareteke i arealdelen til kommuneplanen. 

3.2.4. Effektivitet («på ein effektiv måte») 

1. Nye anlegg skal byggast for levetid på 100 år, og med hensikt på å få ned drifts- og 
vedlikehaldskostnader. 

2. Det skal vera eit utskiftingstempo for leidningsanlegg og tilhøyrande utstyr som sikrar ein god 
nok teknisk standard og dimensjonering i vassforsyningssystemet.  

o Årleg skal minst 1 000 – 1 500 m kommunalt vassforsyningsnett utskiftast og 10 - 50 
felleskummar separerast/renoverast. 

3. Kommunen skal ha ein oppdatert database over leidningsnettet, og kunne foreta simuleringar av 
vassforsyningssituasjonen. 

4. Kommunen skal ha driftsovervaking av nettet som i større mon viser kor vatnet blir av.  

5. Dei kommunale anlegga for vassforsyning skal forvaltast kostnadseffektivt, og kostnadene ved 
vassforsyninga skal kunne dokumenterast med nøkkeltal. 

6. Kommunens driftspersonell skal ha tilfredsstillande kunnskap og kvalifikasjonar. Naudsynt 
opplæring og kompetanseheving skal prioriterast. 

7. I utbyggingsområder skal det veljast fellesløysingar for vassforsyning. 

8. Ved utarbeiding av arealplaner skal det samtidig utarbeidast VA-planar. 

9. Ved frådeling av grunn skal det føreliggja plan for tilfredstillande VA-løysning  

10. Før det gjevast byggjeløyve skal eigedommen ha godkjent VA-løysning. 

3.2.5. Berekraftig 

1. I bygging og drift av vassforsyninga skal det rettast fokus på berekraft. Omsynet skal vurderast alt 
arbeid med måloppnåing.  

4. TILSTANDSOMTALE AV VASSFORSYNINGSANLEGGA 
Dette kapittelet gir oversikt over dei kommunale vassverka, og behovet for tiltak basert på avvik frå 
målsetjingane.  

4.1. Hovudstruktur 

Det er fem kommunale vassverk i Vik kommune i dag. Dette er Vik, Bøadalen, Vangsnes, Feios og 
Høgheim i Fresvik. Vik vassverk har vassutak i utløpskanalen frå Refsdal kraftverk, som har 
Målesetevatnet som reguleringsmagasin, og forsyner kommunesenteret Vik. Vangsnes vassverk har 
Høgretjørni som vasskjelde, medan Feios og Høgheim vassverk forsyner frå borebrønnar. 

4.1.1. Nøkkeltal for kommunen 

Per 1. januar 2018 var folketalet i Vik kommune om lag 2674. Hovudmålet i kommuneplanen for 
perioden 2013 – 2024 er 2800 innbyggjarar i 2024 (auken forventast i Vikøyri og på Vangsnes). 
Prognosar frå SSB viser ein reduksjon i folketalet over tid (tabell 3). 

 Tabell 3 Folketalsutvikling og framskriving av folketal i Vik kommune (SSB tal for folketalsutvikling). 

År 2010 2015 2016 2017 2018 2025 2030 2040 

Personar 2768 2678 2689 2722 2674 2523 2315 2215 

 

SSB opplyser i KOSTRA-arkivet at det er 2 446 innbyggarar i kommunen som er tilknytt kommunal 
vassforsyning. Det skal i følgje statistikken vera 91,5 % av befolkninga. Omtrentleg fordeling er synt i 
tabellen nedanfor.  

Tabell 4 Nøkkeltal for vassforsyninga i Vik kommune 

Vassverk Tilknytt Forsyningsområde 

Vik/Bøadalen vassverk 2 000 Flatbygdi og Bøadalen 

Vangsnes vassverk 400 Vangsnes 

Rinde kommunale vassverk 10 bustader Rinde bustadfelt 

Høgheim vassverk 8 - 10 bustader Høgheim bustadfelt 

 

Vidare kan KOSTRA opplysa at 7,2% av befolkninga er tilknytt private vassverk. Det finst truleg meir 
enn 17 private vassverk i kommunen. Med åra har det blitt meir krevjande å driva vassverk, og ein 
ser at mange private vassverk er tent med ei kommunal overtaking. Dette er også eit ønskje frå 
myndigheitene. Kommunen har innleia eit arbeid om overtaking av private vassverk, omtala i kapittel 
4.6. 

Det er totalt 46 km kommunale vassleidningar i kommunen. KOSTRA-arkivet oppgir at 44% av 
leidningsnettet er frå perioden 1941 og 1970. 34% er frå perioden 1971 til 2000. Generelt er forventa 
levealder 42 år. Dette åleine antydar at det finst store saneringsbehov.  

Ein anslår at om lag 30 km leidning må sanerast innan 2040. Dette fører til at det er eit behov for ein 
saneringsfrekvens på om lag 1,5 km per år. Målretta saneringsarbeid vart påbyrja i 2018, og 
kommunen har i 2019 registrert 1,3 km utskifta leidning. Det er ikkje lett å klara eit so stort arbeid 
kvart år. Det er difor viktig å oppretthalda fokuset på systematisk fornying i dei neste åra. 

Det er totalt om lag 550 kommunale vasskummar Om lag 250 av desse er eldre felleskummar for vatn 
og avlaup, med eit stort saneringsbehov. Med målsetning om å ikkje ha felleskummar innan 2040, må 
om lag 10 - 15 kummar sanerast eller fornyast i året.  

 

 

Figur 2 syner to eksempel på eldre felleskum med brannventil. 

 

 

 

 

 

 

 

 

 

 

 

 

Figur 2 Felleskummar for vatn og 
avlaup, med brannventilar. Mykje 
slam og avfall i botnen på kummane.  

4.2. Vassforsyninga til kommunesenteret Vik 

Dette delkapittelet gir ei omtale av tilstand og vurdering av vassforsyninga til kommunesenteret Vik. 

4.2.1. Generelt 

Kommunesenteret Vik blir forsynt frå Vik vassverk, medan Bøadalen vert forsynt av Bøadalen 
vassverk, vist i Figur 3.  

Etter utbygginga i 2003 har Vik vassverk om lag 520 abonnentar og forsyner om lag 1 900 fastbuande 
personar. I tillegg kjem meieri og mjølkeleverandørar, hotell og overnattingsstader, industri og 
reiseliv, bakeri og handel, alders- og sjukeheim, skule og barnehage. 

 

Figur 3 Eksisterande forsyningsnett kommunesenteret Vik. Raud strek viser omtrent skilje mellom forsyning frå 
Vik vassverk og Bøadalen vassverk. 

4.2.2. Vurdering av vasskjelde 

Vatnet kjem frå høgt i Vikvassdraget og er i tillegg basert på utløp frå kraftverkstunnelen i Refsdal, som 
har nedslagsfelt over halve Vikjafjellet.  

Inntak av råvatn skjer i utløpskanalen frå Refsdal kraftverk på ca. kote 335. Kraftverket har 
Målsetevatnet som reguleringsmagasin og dette hentar igjen vatn frå store deler av Vikafjellet.  

Nedbørsfeltet dekkjar eit berekna areal på 152,4 km2. I tillegg til normal variasjon av nivået i 
Målsetevatnet, vil vatnet kunna bli kraftig nedtappa i samband med revisjonar av kraftverket dvs. 
hovudvedlikehald. Dette skjer normalt med 20-30 års mellomrom. 

 

Figur 4 Høgdebasseng, og reinseanlegg i Refsdal.  

Aktivitet og vern av vasskjelda 

Det er generelt lite busetnad og aktivitet i nedbørfeltet som er på 154 km2. Vegen over Vikafjellet er i 
nedslagsfeltet. Nivået av beitedyr i nedbørfeltet har vore opp mot eit par hundre storfe og eit par tusen 
sau. Dei siste åra har tal på beitedyr gått noko ned. Det er også ein villreinstamme på ca. 400 – 500 
dyr. Det er totalt 65 - 70 hytter/stølshus i nedbørsfeltet.  

I  kommuneplan for 2013 -2024 er det vedtatt sikringssone for nedslagsfeltet til vasskjelda. I avgjerder 
for feltet er det krav om at det ikkje kan setjast i verk tiltak etter Pbl. utan godkjent reguleringsplan. 
Det er satt krav til at fritidshus ikkje skal ha innlagt vatn eller avlaupsanlegg til terreng eller vassdrag.   

Vasskvalitet 

Figur 5  syner analyseresultat frå råvassprøvar ved Refsdal vassverk. Analyseserien er frå 2008 – 2018 
kor det totalt er 47 prøvar for Escherichia coli, E.Coli, og 52 prøvar av termotolerante koliforme 
bakteriar (TKB).   



HOVUDPLAN VASSFORSYNING 
RAPPORT 

side 17 av 46 

 

Figur 5 Analyseresultat av E.Coli og termotolerante koliforme bakteriar frå råvassprøvar ved Refsdal vassverk. 

Råvasskvaliteten er for det meste god, men det har dei seinare åra vore hyppige funn av TKB. Ein av 
desse bakteriane som undersøkast nærmare er Escherichia coli, E.Coli, som indikerer fersk fekal 
ureining i vasskjelda. Både i 2012 og 2015 viste ingen av prøvane funn av E.coli, men for dei resterande 
åra har høgaste målte verdi generelt vore i august og september.  

Kjelda til ureining av tarmbakteriar kan vera beitedyr, avlaup frå stølshus/hytter eller frå turisttrafikk 
over Vikafjellet.  Ein risiko er at turistar tømmer toalett frå campingvogner og bubilar rett i elvar og 
bekkar i nedbørfeltet langs vegen over Vikafjellet. Eit tiltak kan vera å etablere fleire tømmestader for 
bubilar. Betre skilting om at området er drikkevasskjelde er også aktuelt. 

Korleis Målsetevatnet og nedbørsfeltet totalt sett fungerer som hygienisk barriere er svært 
utfordrande å berekna og vurdera teoretisk.  

4.2.3. Tilstandsomtale av hovudkomponentane  

Nedanfor er ei omtale og vurdering av tilstanden på hovudkomponentane i vassforsyninga. 

Inntak ved Refsdal kraftstasjon 

Inntaket til Vik vassverk er plassert nær utløpet av den 500 m lange utløpskanalen frå Refsdal 
kraftstasjon. Kraftstasjonen i Refsdal har stopp i drifta med jamne mellomrom t.d. ved sterk nedbør og 
flaumsituasjonar. For vassverket betyr det eit problem ved at vatn frå elva Vikja kjem inn i 
inntaksanlegget når kraftverket står.  

Vik kommune gjekk i 2003 inn ein avtale med Statkraft om levering av vatn til Vik vassverk. I denne 
avtalen er det i punkta 3.4 og 4.2 avtalt prosedyrar og fristar for den varslinga Statkraft skal gi 
kommunen ved både planlagt og uføresett stans i leveringa. Desse varslingsfristane skal sikra 
kommunen tilstrekkeleg tid til å kopla om til reservekjeldene.  

Frå inntaket blir vatnet pumpa med to turtalsregulerte pumper i parallell til eit utjamningsbasseng på 
30 m3 ved reinseanlegget i Refsdal. Utfordringane med bassenget er breslam som må fjernast med 
jamne mellomrom. 

Vassbehandlingsanlegget 

Behandlingsanlegget i Refsdal stod klart i 2003. Vassbehandlinga omfattar følgjande: 

 Sjølvspylande trykksil med 200 mikrometer silopning 
 Trådfilter med 3 mikrometer filteropning  
 2 stk. UV aggregat  i parallell, dimensjonerte for 40 mWs/cm2 (biodosimetertest) 
 Dosering av kalsiumhypokloritt i reserve 
 Dosering av vannglass for korrosjonskontroll 

Trådfilteret skal utnytta reinseeffekten i høve til slam i råvatnet. Filteropning på 3 mikrometer betyr 
det at filteret kan fungera som ein hygienisk barriere overfor parasittar som t.d. Giardia og 
Cryptosporidium.  Det har vore ein skade på trådfilteret som er utbetra, og tråfilteret fungerer godt. 
Det gjennomførast ei prøvetaking før og etter trådfilteret for å kunne dokumentere hygienisk effekt.  

Ved godkjenninga av Vik vassverk, er det etter tidlegare drikkevassforskrift føresett at den første 
hygieniske barrieren er vasskjelda med nedbørsfeltet og tilhøyrande sikring av dette, samt sil og 
trådfilter i vassbehandlingsanlegget.  

Den andre hygieniske barrieren er desinfeksjon av vatnet ved hjelp av UV-stråling. UV-anlegget vert 
fornya i 2020 for kr 1,6 mill. 

Endringar som kom med drikkevassforskrifta, 01.01.2017, gjer at det i dag ikkje lengre er krav om to 
hygieniske barrierar, men heller tilstrekkelige hygieniske barrierar. Dette skal vurderast ut i frå 
historiske data av råvasskvalitet. Kommunen har starta eit risikobasert prøvetakingsprogram for å 
sikre nok data for ei slik vurdering. 

Behandlingsanlegget produserer til eit utjamningsbasseng på 90 m3. Den kritiske komponenten i 
anlegget er trådfilteret. Kapasiteten er pr. i dag ikkje fult utnytta. Årsaka til dette er hovudsakeleg at 
ein har litt for lite bassengkapasitet lokalt til at returspyling/vasken av filteret kan fungera optimalt. 
Det er difor på sikt naudsynt med ein større kapasitet i utjamningsbassenget, for  å sikre nok vatn. 

Frå utjamningsbassenget går vatnet til to høgdebasseng på Teigane før vatnet går ut  på forsynings-
nettet.  

Produsert vassmengder ved Refsdal vassverk er om lag 370 000 m3 i året. 

Reservekjelder 

Vik vassverk har to reservekjelder. Bøadalen vassverk og Seljedalen vassverk er begge tilrettelagde og 
utbygde som reservekjelder for Vik. Bøadalen som del av den store utbygginga i 2003 og Seljedalen 
eit par år tidlegare. Seljedalen vassverk er eit privat vassverk som forsyner fast om lag 15 abonnentar 
i Seljedalen. Bøadalen vassverk er eit kommunalt vassverk som forsyner fast til abonnentar i 
Bøadalen, om lag ned til Hopperstad stavkyrkje og Hønsi.  

Begge reservekjeldene må koplast manuelt inn i høve til Vik vassverk. 

Vik kommune har hatt ein avtale med Seljadalen vassverk om levering reservevatn og samarbeid om 
drift, ved Seljadalen vassverk. Denne avtalen er utgått, i framtida skal reservevassbehovet dekkast av 
Bøadalen vassverk åleine. 

I dag kan Bødalen forsyne vatn vest for Vikja. I denne planen vert skildra tiltak slik at Bøadalen kan 
forsyne vatn via Teigane basseng, og dermed nå abonnentane aust for Vikja òg. Resterande 
abonnentar må forsynast med naudvatn ved bortfall i forsyning, noko som er ei overkommeleg 
oppgåve. Naud – og reservevassforsyning er nærare skildra i beredskapsplan for vatn. 

Bøadalen vassverk 
Vasskjelda for Bøadalen er elva frå Skadvatnet. Nedbørsfeltet er på ca. 6 km2 med utmark og 
fjellterreng. Det er ein traktorveg i området og ei hytte. Elles er det svært avgrensa aktivitet i 

nedslagsfeltet. Pr i dag er det ingen spesiell bandlegging av nedbørsfeltet for Bøadalen vassverk ut 
over dei reglar som følgjer av lover og forskrifter. 

Inntak av vatn skjer frå elva Hopra på kote 545. Herfrå overførast vatnet til ein opparbeida 
inntaksdam med eit volum på 1 000 m3. Dammen gir noko sedimentasjon (dammen er gjerda inn). 
Frå dammen renn vatnet med sjølvfall ned til vassbehandlingsanlegget ved Rosheim i Bøadalen. 
Anlegget vart oppgradert i 2003 og vassbehandlinga omfattar følgjande: 

 Sjølvspylande trykksil med 200 mikrometer silopning 
 2 stk. UV-aggregat dimensjonerte for 40 mWs/cm2 (biodosimetertest) 
 Dosering med kalsiumhypokloritt i reserve 
 Dosering av vannglass for korrosjonskontroll 

Etter førre versjon av drikkevassforskrift manglar vassverket godkjenning av 2. hygieniske barrierer. 
Det er gjennomført ei barrierevurdering ved vassverket. Den synte at dagens barrierehøgd er for låg, 
med vesentleg margin. Ein har fått stadfesta problemet i drifta òg, med gjentekne målingar på 
bakteriar på nett. Det må setjast inn eit nytt UV – anlegg i serie (dobbel UV) med tilhøyrande 
instrumentering. 

Kapasiteten i vassverket må òg aukast, for å kunne forsyne Vik sentrum. Vidare bør det gjerast 
oppgraderingar på inntaksleidning og på nettet, for å kunne pumpe vatn frå Bødalen vassverk opp til 
Teigane basseng. På denne måten møter ein samstundes krava om betra hygienisk barriere i Bødalen 
og reservevassforsyning i Vik vassverk.  

Frå vassbehandlingsanlegget blir vatnet leda vidare ut på fordelingsnettet. Tidlegare er det sett på 
Tverrelvi, som kjem ned ved skianlegget, som reservevasskjelde. Kommunen trur denne elva er 
mindre egna på grunn av periodar med låg vassføring, og at vasskvaliteten er variabel. (Nedbørfeltet 
er på 2,8 km2). 

Det er trong for eit høgdebasseng ved vassbehandlingsanlegget på Rosheim, for å tryggja 
vassforsyninga til øvre deler av Bøadalen. For hyttefeltet er det planar om eit eige privat 
høgdebasseng. Det er difor naturlig at ein bør vurdere eit høgdebasseng som også tenar 
vassforsyninga for hyttefeltet.  

Det er lite lekkasjar på leidningsnettet i Bøadalen. Produsert vassmengd i 2017 var om lag 41 300 m3. 
Leidningane er i PVC, og noko i PE-materiale. Bassengkapasiteten er dimensjonert tilsvarande som for 
Vik vassverk dvs. 25 % utjamning i tillegg til 12 timars reserve i maksimaldøgn. 

Seljedalen vassverk 
Seljedalen vassverk har elva Tura som råvasskjelde. Inntaket er frå  Statkraft sin hovudleidning frå 
kraftverksdammen i elva. Det er etablert tre sandfylte inntakskummar der vatnet frå elva blir filtrert 
før det går inn på leidningsnettet. Desinfisering skjer med UV-stråling og anlegget er plassert ved 
høgdebassenget på Teigane før tilkopling til Vik vassverk sitt leidningsanlegg. Når vassverket blir opna 
mot Vik vassverk går vatnet via høgdebassenget på Teigane og UV-anlegget der. UV-anlegg med god 
kapasitet er etablert på Turvoll og leidningsanlegget er knytt til hovudnettet mot Vik på Fosse. 

Vassverket har fungert som reservekjelde og suppleringskjelde for Vik vassverk. Kommunen har hatt 
avtale om løyve til uttak av vatn og har gjort vesentlege investeringar i vassverket og bidratt innanfor 
drift. Kommunen ynskjer ikkje å videreføre avtalen. Dette kjem av at kommunen ikkje skal gje 
særbehandling til private vassverk, og at kommunen ikkje er trygg på vasskvaliteten frå Seljadalen.  

Det er store investeringsbehov i Seljadalen vassverk. Levetida på infrastrukturen er nådd, dessutan 
manglar det høgdebasseng. Vik kommune skal søke dialog med Seljedalen vassverk om ei kartlegging 
av kommunal overtaking av vassverket. Alternativt må Vik vassverk og Seljedalen vassverk fråkoplast. 

Forsyningsnettet og høgdebassenga 

Frå Refsdalen går vatnet til to basseng på Teigane. Her er det bygt eit nytt høgdebasseng i tillegg til det 
gamle. Desse fungerer som tvillingbasseng, med eit totalt volum på 1 310 m3 (det nye 1 030 m3 og det 
gamle 280 m3). Det  gamle bassenget har stort behov for sanering, då det ikkje er tett.  

Ved Hopperstadmarki er det totalt tre basseng. Basseng 1 og 2 er tvillingbasseng med eit samla volum 
på 700 m3 og vassnivå rundt kote 75. Basseng 3 har eit volum på 150 m3 og vassnivået er her på kote 
133.  

Bassengkapasiteten i nettet er dimensjonert ut frå eit krav til utjamning på 25 % av maksimalt døgn-
forbruk utjamning og 12 timars reserve i maksimaldøgnet. Dette betyr at i store delar av året vil 
reserven vare lengre, truleg over eitt døgn i lange periodar. 

Fordelingsnettet består hovudsakleg av PVC og PE med dimensjon Ø160 mm. Deler av sentrums-
nettet er av gamalt støypejarn. Kapasiteten i desse røyra er truleg mindre enn halvvert med tida, og 
kan gi ei utfordring i brannvassforsyning. Mykje av leidningsnettet er lagt før 1980, og med ein 
avgrensa, resterande levealder. I tillegg er det gjort ein del dårleg grøftearbeid, også på 80-talet, der 
ueigna omfyllingsmassar er brukt i lag med PVC. Saneringsbehovet er stort, og det er antatt at 1,5 km 
vassleidning bør fornyast årleg for å halda nettet på eit akseptabelt nivå. 

Lekkasjeandelen ligg på om lag 50%, og dei største lekkasjane er hovudsakeleg i sentrumsområda. 
Det er høge driftskostnadar knytt til reparasjonsarbeid og utkalling til uføresette leidningsbrot. I 
tillegg bidrar alle lekkasjar til auka vassproduksjon, som igjen fører til ei auke i kostnadar. Ved 
lekkasjar er det òg større fare for ureining av drikkevatnet. 

Nettmodell 

Det er bygt ein nettmodell av vassverket i modelleringsverktøyet Epanet. På denne måten har ein fått 
ny kunnskap om nettet. I modellerte brannsituasjonar, har ein fått avdekka flaskehalsar, det er funne 
ut kor hydrantar kan plasserast, og kva som er eigna dimensjonar på vassleidningar ved 
leidningsfornying. 

Modellen har også gitt svar på korleis trykksonene fungerer og ikkje minst korleis dei bør vera.   

4.3. Vangsnes vassverk 

Dette delkapittelet gir ei omtale av tilstand og vurdering av vassforsyninga til Vangsnes. 

4.3.1. Generelt 

Vangsnes blir forsynt frå Vangsnes vassverk, vist i Figur 6. 

Vassverket forsyner om lag 330 personar. Av desse er om lag 250 personar fastbuande, medan det er 
33 hytter som òg forsynast frå vassverket.  I tillegg forsyner vassverket fruktlager, 13 gardsbruk, skule 
og butikk.  

 

Figur 6 Eksisterande forsyningsnett i Vangsnes. 

4.3.2. Vurdering av vasskjelde og nedslagsfelt 

Vangsnes vassverk har vatn frå Husatjørni (716moh), Langavatn (693moh) og Høgretjørni (520moh) 
som hovudkjelde. I tillegg er det fire fjellbrønnar som suppleringskjelde/reservekjelde. Berre éin av 
desse er i dag i bruk. 

 Husatjørni ( ca. kt. 716) er regulert med ein steinfyllingsdam på ca. 1 m tetta med jord og 
torv. Oppdemt volum er berekna til om lag 48 000 m3. Utløpet går mot Langavatnet og er 
regulert med ein manuell tappeventil. 

 Langavatnet (ca. kt. 693) er regulert med ein kombinert mur- og steinfyllingsdam på ca. 3,5 m 
tetta med jord og torv. Oppdemt volum er berekna til om lag 58 000 m3. Utløpet går mot 
Kråkevatnet og er regulert med ein manuell tappeventil.  

Frå Langavatnet og ned til Høgretjørni blir vatnet ført gjennom terrenget i eit veitesystem i 
kombinasjon med kortare røyrstrekningar. Undervegs er det etablert fleire fordelingspunkt med 
fastsette fordelingsprosentar.  

 Høgretjørni (ca. kt. 520) er regulert med ny betongdam som stod ferdig i 2016, som auka 
kapasiteten frå 15 000 til 50 000 m3. Førebels er det manuell regulering av overlaupet i 
dammen (PVC-røyr med reguleringskran).  

Frå Høgretjørni følgjer vatnet i store trekk det som vart kalla Fjellgrovi ned til dei opne bassenga ved 
Godstølen. Sjølve inntaket er i det opne bassenget Godstølen 2, kor det er felles inntak for 
vassforsyning og vatning.  

I tillegg til Høgretjørni, er det laga fire suppleringsbrønnar i fjell. Av desse er det berre ein som er i 
drift. Hovudproblemet med brønnane er høgt nivå av mangan i råvatnet. 

Det må arbeidast vidare for å betre styring på det tilgjengelege vatnet. Ei fjernstyrt regulering av 
vatnet frå Høgretjørni vurderast som mest aktuelt. Det er òg behov for overvaking av vassnivå i 
bassenga ved Godstøl. 

Aktivitet og vern av vasskjelde 

Etter utbygging av ny veg opp til Høgretjørni har ureiningstrykket i nedbørsfeltet auka vesentleg. 
Området er eit mykje brukt turområde, spesielt i området opp til Høgretjørn. I dette området går 
vatnet i bekkefaret ned mot Godstøl, og kryssar vegen fleire stader. Turstiar er skilta, og det blir gitt 
informasjon ved campingplassar osv. Trafikken i området har òg auka vesentleg dei siste åra, og 
utgjer ein risiko for ureining av drikkevatnet.  

I  kommuneplan for 2013 -2024 er det vedtatt sikringssone for nedslagsfeltet til vasskjelda til og med  
det opne bassenget Godstølen 1. Frå bassenget vert vatnet leia via røyr til det andre bassenget 
Godstølen 2, som har inntak til vassverket. Godstølen 2 er ikkje omfatta av sikringssone. 

Naturleg ureining i form av til dømes kongler, barnåler og anna humus i vatnet har lenge vore eit 
problem, og resulterer i at drifta ved vassforsyninga er arbeidskrevjande. Det krev mykje tilsyn med 
veiter og tilførselssystemet, spesielt om haust og vinter.  

Vasskvalitet 

Vatnet er svært humushaldig/farga som følgje av opne transportvegar gjennom myrar og 
skogsområde frå høgfjellsvatna til inntaket. Figur 7 viser analyseresultat av E.Coli og termotolerante 
koliforme bakteriar (TKB) dei siste 10 åra. Av dei totalt 45 prøvane er middelverdien for E.Coli på 3,9 
per 100 ml, medan den høgaste målte verdien er 53 per 100 ml. TKB har i periodar vore målt til over 
200 per 100 ml. 

Vasskvaliteten i vasskjelda har dei siste åra verka å vera god, med omsyn til E.coli. Likevel er det 
hyppigare funn av andre TKB, som viser at råvatnet er periodevis bakteriologisk ureina. Funna har 
hovudsakeleg vore i perioden juni – oktober. 

Figur 7 Analyseresultat av E.Coli og termotolerante koliforme bakteriar frå råvassprøvar ved Vangsnes vassverk. 

4.3.3. Tilstandsomtale av hovudkomponentane 

Nedanfor er ei omtale og vurdering av tilstanden på hovudkomponentane i vassforsyninga. 

Overføring til vassbehandlingsanlegget 

Transportvegen (1,6 km) mellom Høgretjørni og Godstøl er open, og vatnet er difor sårbart for 
ureiningar. Etablering av røyroverføring med trykkreduksjonar har vore utgreia. Fordelen er ein får 
betre regulering, og dermed utnytta ressursen betre. I tillegg vil det minske risikoen for ureining. Til no 
er det konkludert med at kostnaden med tiltaket ikkje står til nytten. 

Før vassbehandlingsanlegget er det uttak av landbruksvatning. I periodar med landbruksvatning er 
uttaket av vatningsvatn mykje høgare enn uttaket til drikkevatn. Trongen for vatn er aukande, både til 
drikkevatn og landbruksvatning. 

Vassbehandlingsanlegget 

Vassbehandlinga består av følgande prosessar:  

 Sandfiltrering  
 Patronfiltrering (10 mikrometer) 
 Membranfiltrering (7 nanometer) 
 Vannglass for korrosjonskontroll 

Vassbehandlingsanlegget er tilknytt driftsovervakingssystemet, og ved eventuelle feil blir alarm sendt 
til vakthavande personell. Det er installert UPS (avbrotsfri straumforsyning) for UV-aggregata. 

Frå vassbehandlingsanlegget pumpast vatnet opp i eit høgdebasseng med kapasitet på 300 m3. 
Vassnivået ligg på kote 165. Dette gir ein reserve på 24 timar i middeldøgnet.  

Vassforbruket målast, og sum uttak av råvatn i 2017 om lag 45 500 m3. Då vasspumpene går heile tida 
og overskotsvatnet tappast i endeleidningar, er vassforbruket vesentleg høgare enn det som er 
naudsynt for å forsyne tilknytte bustader. 

Forsyningsnettet i Vangsnes 

Frå vassbehandlingsanlegget er fordelingsnettet i Vangsnes delt i to trykksoner, kor trykket reduserast 
i fleire parallelle trykkreduksjonsventilar. Fordelingsnettet er bygt ut til det som heiter Vetlehagen til 

nord for Tveit Camping. Leidningsnettet består hovudsakelig av PVC, kor hovuddelen er utbygt mellom 
1970 – 2000.  

4.4. Rinde kommunale vassverk i Feios 

I Feios er det eit kommunalt fellesanlegg for vatn og avlaup for om lag 10 bustader i Rinde bustadfelt. 
Vassforsyninga er frå eit borehol. Brønnen har nok kapasitet pr. i dag, men det er avgrensa kapasitet 
for ei eventuell utviding av forsyningsområde. Vasskvaliteten er god. 

Det er planlagt utbygging av område Fedjehagane som er avsatt område i kommuneplanen for ca. 10 
nye bustader.  

I samband med utgreiing av overtaking av Feidje vassverk er framtidig vassforsyning i Rinde vurdert. 
Det er aktuelt med ei utviding av vassverket. Dette vil truleg omfatte nytt vassreinseanlegg, ny(e) 
borebrønn(ar) og høgdebasseng. Dette er tiltak som vil sikre god vasskvalitet og leveringssikkerheit i 
Rinde vassverk og i eventuelle utvidingar i forsyningsområdet.  

4.5. Høgheim vassverk i Fresvik 

Høgheim kommunale vassverk forsyner 8 -10 bustader på Høgheim. Vasskjelda er ein borebrønn som 
ligg ovanfor husa. Ut frå opplysningar i database frå NGU, har brønnen ein kapasitet på 2 500 liter pr 
time. Vatnet frå brønnen overførast til leidningsnettet via eit hydroforanlegg 
(trykkforsterkingsanlegg). Hydroforanlegget, med to trykktankar, er plasser i et isolert overbygg over 
brønnen.  Anlegget fungerer godt. 

4.6. Private vassverk 

Det finst om lag 170 innbyggarar som forsynast av privat vassverk. Alle vassforsyningssystem som 
leverar vatn til minst to husstandar/abonnentar skal registrerast sjå Mattilsynet, jf. § 17 i 
drikkevassforskrifta. Nedanfor i Tabell 3 er ei kort omtale av dei private vassverka i kommunen.  

Tabell 3 Private vassverk i Vik kommune som er registrert hjå Mattilsynet 

Vassverk Vasskjelde Behandling Abonnentar 

Alm Gard Elv UV - 

Vassforsyning Almgard is Borebrønn UV - 

Bøensetretjern - Ingen 1 bustad 

Djuvik vassverk Borebrønn UV 
8 bustader, 2 hytter, Djupvik camping, 
Stokkebø Maskin 

Fedje vassverk Borebrønn Ingen 14 bustader, og Feios skule 

Finden gard Elv UV - 

Framfjord vassverk Oppkome Ingen Om lag 32 bustader 

Fresvik vassverk SA 
Kunstig og naturleg 
infiltrasjon frå elv 

UV 
Ca. 90 abonnentar, inkludert bygdaheim 
og skule 

Frøys hus vassforsyning Oppkome Ingen - 

Gyrjegrenda vassverk 
Fresvik 

- - Om lag 5 bustader 

Halset vassverk Borebrønn Ingen - 

Nese vassverk - - - 

Rinde vassverk Truleg oppkome Truleg ingen 12 bustader 

Storesvingen Fjellstove - 
Vassforsyning 

Borebrønn Ingen - 

Tveit Camping Borebrønn Ingen - 

Valsvik vassverk   Om lag 8 bustader, samt skule og butikk 

Høgheim private vassverk Borebrønn Ingen 11 abonnentar 

 

4.6.1. Tilhøve til private vassverk 

Vik kommune har ikkje detaljert kunnskap om tilstand og drift for dei private vassverka. Kommunen 
har heller ikkje ansvar for vassleveransen, det ligg hjå vassverkseigar. Det er viktig at Vik kommune 
likebehandlar dei private vassverka. Det er også viktig at ikkje kommunen subsidierer drifta av private 
vassverk gjennom utlån av driftspersonale, eller dekking av kostnader over sjølvkostbudsjettet. 
Sjølvkosten skal dekke kostnadene Vik kommune har med å levere tenester til sine abonnentar, det er 
ulovleg å dekke andre sine kostnader med gebyrinntekter.  

Dette er ikkje til hinder for at kommunen kan informere og dele kompetanse, eller at tildelingar kan 
skje over ordinært kommunebudsjett. Ei tildeling over kommunebudsjettet må omfatte ei vurdering 
av likebehandling av private vassverk og om det er meir føremålstenleg å overta vassverket. 

Kommunen kan havne i ein ansvarsposisjon i tilfelle der private vassverk sviktar, og ikkje evner å levere 
i krisesituasjon. Dette ansvaret handlar om folkehelsearbeid, at alle som oppheld seg i Vik skal ha 
tilgang til reint vatn. 

Kommunen har òg ansvaret for overordna beredskapsplanlegging. I den samanheng er det naturleg å 
opne dialog med vassverka med omsyn til beredskap. Vik kommune kan: 

 Invitere til informasjonsmøte om beredskap, vassverkeigar sine plikter, kommunen si rolle 
 Halde oversikt over beredskapen til private vassverk 

Dersom kommunen får utgifter med beredskapsarbeid for eit privat vassverk, skal kommunen søkje å 
få desse dekka av vassverket, elles må det dekkast med ordinært kommunebudsjett. Dette for å hindre 
at kommunen sine abonnentar betalar for manglande beredskap hjå private vassverk. 

Det er ein pågåande nasjonal trend at private vassverk vert overteke av kommunar. Trenden er skapt 
av endringar i lovverk og skjerpa krav til infrastruktur og drift. Som regel vil det medføre vesentlege 
kostnader for kommunane å overta private vassverk, men det finst unnatak frå dette. Kommunar har 
ikkje plikt til å overta private vassverk. 

Seljadalen vassverk er nærare omtalt ovanfor i denne planen. Vassverket er i ei særstilling då det er 
samankopla med Vik vassverk og det har vore ein avtale mellom kommune og vassverket tidlegare.  

Vik kommune skal: 

 Gå i dialog med Seljadalen vassverk om framtidig drift av vassverket. Kommunal overtaking er 
ein mogelegheit, fråkopling mellom Vik og Seljadalen vassverk er ein annan. 

 Vurdere søknader frå private vassverk om overtaking. Slike søknader skal utløyse ei kartlegging 
av konsekvensar av både å overta og ikkje overta og presenterast for kommunestyret.  

Feidje vassverk  

-har kontakta Vik kommune med ynskje om kommunal overtaking av vassverket. Kommunen utgreiar 
hausten 2020 konsekvensen av kommunal overtaking, og å late vere. Kommunestyret må ta stilling til 
vidare kommunal overtaking i eiga sak. 

Djuvik vassverk 

-har implisitt bedt om kommunal overtaking. Dei treng auka kapasitet og har bedt kommunen bygga 
vassforsyning frå Vik gjennom nye Goteviktunnelen. Kommunen utgreia løysinga tidleg, men fann 
den for kostbar. Vidare har kommune også utgreia alternative løysingar i rapporten Vurdering 
vassforsyning Djuvik (05.04.2019), med vassforsyning frå Vangsnes eller lokalt frå fjellbrønnar. 
Vurderinga gir i praksis kostnaden for kommunal overtaking. Etter utgreiingane har det ikkje vore 
samtala noko vidare om kommunal overtaking. 

4.6.2. Prinsipp for kommunal overtaking 

Det finst mange private vassverk i Vik kommune. Kommunal overtaking av vassverk har ikkje vore 
gjennomført i nyare tid. Det er viktig at kommunen er føreseieleg og likebehandlar alle. Med 
aukande krav frå mynde og aldrande infrastruktur vert dette truleg ei aktuell sak i åra framover i Vik 
kommune. Difor må ein ha gjeldande prinsipp som kan nyttast for ulike situasjonar. Her vert det lagt 
fram forslag til prinsipp som kan gjelde ved kommunal overtaking av private vassverk i Vik kommune: 

Anleggsbidrag og tilknytingsgebyr 

Kvar einskilde abonnent (etter Vik kommune si gebyrforskrift og gebyrregulativ) i private vassverk 
skal betale tilknytingsgebyr ved kommunal overtaking.  

Det er i tillegg mogleg å krevje eit anleggsbidrag ved kommunal overtaking. Følgjande prinsipp skal 
gjelda: 

 Ved kommunal overtaking av eitt (eller fleire) private vassverk skal kostnader delast inn i 

kostnader knytt til naudsynt oppgradering av kvart einskilde vassverk og kostnader knytt til 

det nye felles vassverket.  

 Vik kommune skal bestemme kva som er naudsynte oppgraderingar og kostnader ved desse, 

VA – norm er rettleiande i dette arbeidet. 

 Dei felles kostnadene skal betalast etter antal abonnentar i dei aktuelle vassverka, i samsvar 

med gebyrforskrift og gebyrregulativ i Vik kommune. 

 Kostnader knytt til det einskilde vassverket må dekkast av vassverka sjølv  

 Totale kostnader skal bestemmast og fordelast til kvar abonnent som anleggsbidrag. 

 Anleggsbidraget per andelshavar/bueining/fritidseining har øvre avgrensing til 50 000 kr eks. 

MVA i 2020 kroner. Dette skal kostnadsjusterast årleg.  

 Fastsetting av anleggsbidrag for storbrukarar/industri og andre særtilfeller må skjønsmessig 

avgjerast i kvar einskild overtaking.  

 Anleggsbidraget skal avtalefestast i intensjonsavtale og betalast inn før kommunen 

gjennomfører både tiltak og overtaking 

4.7. Brannvassdekning 

Relevant regelverk for levering av vatn til brannslokking og sprinkling er hovudsakelig beskrive i brann 
og eksplosjonsvernloven, og Plan og bygningsloven, med tilhøyrande forskrifter, der dei viktigaste er: 

 Forskrift om brannforebygging 
 Forskrift om organisering og dimensjonering av brannvesen 
 Teknisk forskrift 

I tillegg finst rettleiing i: 

 Byggdetaljblad 321.033 
 Sintef-rapport Slokkevannsmengder 
 VA-miljøblad nr 82 – Vatn til brannsløkking 

4.7.1. Kapasitetskrav: 

Krav i teknisk forskrift til sløkkevassmengder og vasstrykk for nye anlegg, kan oppsummerast slik: 

 I områder med liten spreiingsfare (meir enn 8 meter mellom bustadar, spreidd busetnad): 
Tankbil kan vere tilstrekkeleg sløkkevasskapasitet.  

 Småhus og område med konsentrert busetnad utanom sentrumsområde:  
Minimum 20 l/s og 1 bars resttrykk 

 Anna busetnad:  
Minimum 50 l/s fordelt på minst 2 uttak og 1 bars resttrykk. 

4.7.2. Avstand mellom uttak: 

Det finst ingen eksplisitte krav til avstand mellom brannutak. Det er gjort ei tolking av lover og 
forskrifter, det er sett på rettleiarar og normene i ulike kommunar, og soleis er det funne at tettbygde 
strøk i Vik kommune bør ha maksimum 150 meter mellom uttaka. Spesielt for Vikøyri bør ein prøve å 
oppnå «minsteavstanden» med tanke på trehusmiljøet. 

I sentrum Vik er brannuttaka teikna på kartet (Figur 8) og områder som teoretisk sett ikkje er dekka, 
er skravert. Det er kun området mellom Hopra og Vikja som er granska, og har ei sørleg avgrensing ved 
Vikjatunet.  



HOVUDPLAN VASSFORSYNING 
RAPPORT 

side 28 av 46 

 

Figur 8 Eksisterande brannvassuttak i sentrum 

Etter handlingsplanen (kapittel 7) skal brorparten av leidningstraseane i sentrum sanerast. Ein går vekk 
i frå brannuttak i kummar og bygger godt synlege hydrantar. Derfor er det laga ein plan for plassering 
av hydrantar (Figur 9). Det er sett fokus på trehusmiljøet og at tilkomsten og synlegheita skal vera bra. 
Teikninga finst i vedlegg 5. 

 

Figur 9 Plan for plassering av nye hydrantar 

I innspel til oppstartsvarsel har Sogn Brann og Redning utrykt at dei ønskjer digitale kart med nøyaktig 
plassering av brannvassuttak og om dei er i kum eller hydrant. Punkta bør oppgis med forventa trykk 
og vassmengde. 

4.8. Driftsovervakingsanlegg  

Driftskontrollen i Vik er eit bra anlegg. Gjennom driftskontrollanlegget kan kommunen si driftsavdeling 
følgje med på online driftsdata frå vassverka som er tilknytt, samt alarmar og feilmeldingar overførast 
(både til driftskontrollanlegget og vakttelefonen).  
 
Høgheim og Rinde kommunale vassverk er ikkje tilknytt den kommunale driftsovervakinga. Det vil vera 
behov for å få brønnane tilknytt driftsovervakinga dei neste åra. I tillegg er det naudsynt å få nivåmålar 
på bassenga i Godstølen, med oppkopling til driftsovervakinga. Det jobbast med saken. 

4.9. Administrative forhold 

4.9.1. Organisering 

«Teknisk etat» har ansvar for drift av dei kommunale VA-anlegga. Fagansvarleg for fagområdet vatn 
og avlaup og ansvarleg for VA-utbyggingar, har felles ansvar for planlegging og utbygging av 
kommunale VA-anlegg. 

4.9.2. Styringsdokument 

Vik kommune har i dag internkontrolldokument og beredskapsplan for vatn og avlaup. 
Internkontrollen blei sist oppdatert i 2009, medan beredskapsplanen blei revidert i 2017. 

4.9.3. Drift og vedlikehald 

Det blir i dag utført reparasjonar når det oppstår problem i leidningsnettet som tilstoppingar, 
røyrkollaps og anna. Det blir utført akutte og naudsynte tiltak for å oppretthalde kapasiteten og 
funksjon i systemet. Kommunen har driftsplan for systematisk vedlikehald av drikkevassanlegga.  

5. KLIMAENDRINGAR – KONSEKVENSAR FOR VASSFORSYNING 

5.1. Klimascenario 

Det er forventa at klimaendringar vil kunne gi konsekvensar for vassforsyning. Klimaprofil Sogn og 
Fjordane av Norsk klimaservicesenter (5) oppgir ei sannsynleg auke i kraftig nedbør, regnflaum, 
stormflo, men også ei «mogleg» sannsynleg auke i tørke. 

Klimaservicesenteret forventar auke i årstemperatur på 4 grader for Sogn og Fjordane fram til 2100. 
Årsnedbøren er forventa å auka med 15%. Middelverdiar frå perioden 1971-2000 vert lagt til grunn. 
Dette er vist i Figur 10. 

 
Figur 10 – Historisk og berekna framtidige avvik frå middelverdiar (1971-2000). Blå prikk er observasjon 
enkeltår. Stipla raud strek er observert trend, raud strek glatta 10-årsvariasjonar. Grå strek viser låg, midlere og 
høg modellberekning. Grafar henta frå Klimaprofil Sogn og Fjordane. 

Klima- og forurensningsdirektoratet (Klif) har utarbeida ein rapport (6) om moglege tiltak i 
avlaupsanlegg for å førebygge og redusere konsekvensar av forventa klimaendringar. I denne 
rapporten blir det vist til RegClim (2002), som seier at i perioden 2030–2050 vil intens nedbør komme 
oftare mange stader. Det er vidare berekna meir enn dobla risiko for intens nedbør på Vestlandet, 
indre deler av Trøndelag og på kysten av Troms og Finnmark. Med intens nedbør meinast mengder 
per døgn med gjentak ein gong årleg i dagens klima.  

Endringane i nedbør i Noreg dei neste 100 åra kan, ifølge RegClim-prosjektet (RegClim 2005), ventast 
å bli:  

 Døgn utan nedbør blir litt sjeldnare i alle landsdeler vest for vasskiljet 

 I heile Noreg  vil ekstreme nedbørmengder koma oftare 
 

5.2. Konsekvensar for vasskjelder og råvasskvalitet 

Auka flaumfrekvens gir auka erosjon med auka transport av partiklar og næringsstoff. Sterk nedbør 
og flaum kan gi rask reduksjon i kvaliteten på råvatnet, mellom anna i form av auka fargetal som 
følgje av meir utvasking av organisk materiale. Auka fargetal kan gi auka begroing i leidningsnettet og 
behov for hyppigare spyling eller meir omfattande vassbehandling (fullreinsing). 

Endra nedbørsbilde gir auka risiko for tilførsel av sjukdomsframkallande mikroorganismar til 
vasskjeldene.  Høgre temperatur og vind kan gi mindre stabil lagdeling i overflatekjelder i periodar av 
året. Med andre ord vil kjelda kunne få ein dårligare hygienisk barriereeffekt.  

Auke i geofarar er auka fare for skred i opne vasskjelder, og følgjeleg reduksjon i vasskvalitet. 

Auke i tørkeperiodar vil avgrensa kapasiteten til vasskjeldene i periodar då vassbehovet er størst. 

5.3. Konsekvensar for vassforsyningssystemet 

Påtrykket på vasskummar og vassleidningar frå overflatevatn og grunnvatn vil auke, og dermed også 
faren for ureining. 

Faren for innsug av ureina vatn vil vere større ved auka nedbør. Aktuelle tiltak for å redusere dette:  

 Sanering og rehabilitering av eksisterande va-kummer. 
 Lokalisering av områder i nettet kor det er fare for innsug /undertrykk. Basert på studie i 

nettmodell og erfaringar frå drift.  
 I fareområda:  
o Sørge for sikring av brannventilar for tilbakeslag.  
o Prioritere slike områder med sanering av leidningar og kummar med tanke på 

lekkasjereduksjon.  
o Ved nyanlegg bør det i prosjekteringsfasen vektleggjast tilbakeslagssikring i brannventilar og 

andre uttakspunkt i nettet.  

Auka fare for ulike skredtypar kan fort få konsekvensar for eit langstrakt vassforsyningsnett. Ein måte 
å sikre vassforsyninga, er med anlegg for reservevatn frå ei anna kjelde. Alternativet er naudvatn i 
tidsperioden det tek å ordna eit brot enten provisorisk eller varig.  

For å sikra nok vatn i tørkeperiodar, kan ein auke kapasiteten eller minke på lekkasjeandelen.  

Hovudplanen legg opp til reservevassforsyning og utskifting av mykje gamalt leidningsnett. Resultatet 
vert tryggare vatn og mindre lekkasje. 

6. TILTAK  

6.1. Korleis nå målsettingane? 

For å sikra nok vatn er det sett fokus på reduksjon av lekkasjar og å legga til rette for mange nok 
brannuttak med nok kapasitet. Lekkasjane er forventa gradvis redusert etter kvart som gamle 
vassrøyr vert fornya. Typiske lekkasjepunkt er anboringar på hovudleidningane. Denne måten å kople 
stikkleidning på, er ikkje lengre godkjent på kommunale vassverk i kommunen. I fornyingsprosjekta 
skal det byggast mange hydrantar, som ikkje berre gir nok vatn, men også gir vatn raskt. 

Godt vatn skal sikrast gjennom separering av felleskummar for vatn og avlaup. Dei gamle løysingane 
er ein risiko for vasskvaliteten og kan vera eit bidrag til dårlegare vatn. Fornying av gamle røyr, vil 
vonleg også gi betre vasskvalitet. For å ha kontroll på vasskvaliteten skal den målast på nettet, der 
relevansen er størst, og ikkje berre ved vassbehandlingsanlegget. Til slutt vil overtaking av private 
vassverk ofte bety betra vasskvalitet, då oppgraderingar ofte tvingar seg fram. 

Vatn til ei kvar tid vert oppnådd ved å oppgradere Bøadalen til reservevassforsyning for 90% av dei 
busette i kommunesenteret Vik. Vidare er vassmåling på nettet kopla til driftskontrollanlegget i stor 
mon med å avdekke feil som store lekkasjar. Å oppdage og stadfeste desse raskt er bra. Vern av 
vasskjeldene til Vik og Vangsnes er ivareteke i arealdelplanen. Unntaket er det opne inntaks-
bassenget på Vangsnes, som ikkje er omfatta av sikringssona. Dette kan rettast opp i ved neste 
rullering av planen.  

Arealdelplanen sikrar ingen fleire kommunale eller private vassverk i kommunen. Alle er å rekna som 
små og mange har brønn som kjelde. Det er likevel å tolka frå drikkevassforskrifta §26 at kommunen 
har plikt til å vurdere restriksjonar i lag med vassverkseigaren. Kommunen må vurdera å ta med 
sikringssoner for dei små vassverka i rullering av arealdelplanen. 

Å levera vatn på ein effektiv måte handlar ikkje berre om å fornya mest mogleg vassleidning årleg, 
men å gjera det på ein måte som sikrar lang levetid og låge driftskostnader. Samtidig er det 
avgjerande å gjere dei rette tiltaka til rett tid, i staden for å bruke ressursar som gir lågare nytte per 
kostnad. Denne planen i seg sjølv er eit tiltak for å sikra at ressursane vert forvalta rett. Slik 
samsvarar effektivt vatn også med berekraft. 

6.2. Utførte tiltak 

Nedanfor er ei oppsummering av tiltak som er påbyrja parallelt- og i samband med 
hovudplanarbeidet, og som er nyleg utført. Tiltaka omfattar både vassforsyning, avlaup og overvatn. 

Tabell 4 Pågåande tiltak i Vik kommune. 

Område Tiltak Omfang Status 

K
o

m
m

u
n

e
se

n
te

r 
V

ik
 

Mikrobiologisk 
barriere analyse 

Det er utført vurdering av dei hygieniske barrierane (MBA) 
ved Vik vassverk. Tilsvarande skal gjennomførast for 
Bøadalen vassverk. Analysen dannar eit godt grunnlag for 
vurdering av naudsynte investeringar for å optimalisera 
eksisterande vassbehandlingsanlegg og kor det er mest 
kostnadsnyttig å investere i barrieretiltak. 
 
Resultata frå vurderinga gjennomført for Vik vassverk viste 
at det vil vera naudsynt med investeringar på UV-anlegget 
for å vera i samsvar med krav om tilstrekkelege hygieniske 
barrierar. 

Utført 

Vetleøyri Tiltaket vart gjennomført parallelt med utbygging av 
Goteviktunnelen. Tiltaket var delt i to, der den eine delen 
gjekk inn i byggearbeidet av tunnelen, og den andre delen 
gjekk på sida av vegarbeidet. Tiltaket var delvis fornying, 
delvis nybygging av VA-anlegg. 
Del 1:  

 Sanert vassleidning i sjø, med omlegging til veg. Om lag 

500 meter. 

 Etablering av overvassleidning under riksvegen. 

 Brannforsyning til industriområdet. To brannhydrantar 

og 3 – 4 vasskummar. 

 

Del 2: MT0 Sanering Vetleøyri omtalt i tiltaksplan synt i 
kapittel 7.2 

Oppstart del 1 
2018. 
Oppstart del 2 
i 2019. 
Avslutta 2020 

Pumpestasjonen 
Vikøyri  

 

Tiltaket omfatta rehabilitering av eksisterande VA-leidningar 
og sanering av eksisterande pumpestasjon. Det vart bygt 
nytt overbygg, vertikalt delt for avlaupspumpehus og 
ventilhus for drikkevassforsyning. Hovudsakleg eit 
saneringstiltak. 

 Sanering av eksisterande pumpestasjon 

 Bygg for vassforsyning med m.a. brannuttak og 

mengdemåling 

 Sanering VA-leidningar 

 Sanering av 5 felleskummar og nytt brannuttak 

Også omtalt i MT0 Pumpestasjon Vikøyri, kapittel 7.2 

Oppstart 2019 
Avslutta 2020 

 

Område Tiltak Omfang Status 

K
o

m
m

n

r 
V

Tenål bustadfelt Tiltaket omfatta utbygging av mykje VA-leidningar  

 Sanering eks. VA-leidningar i veg frå Vangebru og sør 

til, om lag 400 meter 

 Sanering av 10 – 15 felleskummar 

Etablering av nytt kommunalt ventilhus for 
vassforsyning, viktig knutepunkt på nettet. 

Oppstart 2018 
Avslutta 2020 

Gildhus – Hønsi Tiltaket gjaldt gang- og sykkelveg langs Rv. 13 på 
strekninga frå Gildhus til Hønsikrysset i Rv. 13. Det vart 
bygt VA-anlegg på strekninga. VA-anlegget vert ført 
vidare langs Hønsivegen. Tiltaket var eit nybyggingstiltak 
med:  

 Ny leidning for spillvatn, overvatn og 

vassforsyning, om lag 700 meter 

 To brannhydrantar 

 Separering av éin felleskum 

 Etablering av total 5 vasskummar, 9 

overvasskummar/sandfang og 13 

spillvasskummar 

Oppstart 2018 
Avslutta 2019 

Hopperstadmarki Tiltaket omfatta vegopprusting i Hopperstadmarki, i 
tillegg til sanering av VA.  

Avslutta 2018 

Fr
e

sv
ik

 

VA Fresvik Tiltaket omfatta VA-leidningar frå kaien, forbi kyrkja og 
til Skau. Privat vassleidning frå privat vassverk. Privat 
avlaupssystem som skal bli kommunalt. Overvatn frå 
kommunal veg og fylkesveg. 

 Ny leidning for spillvatn, overvatn og vassforsyning, 

om lag 450 meter 

 Ny utsleppsleidning 

 Tre brannhydrantar 

 Ny kummar 

Oppstart 2019 
Avslutta 2019 

6.3. Tiltaksplan 

Det er berre tiltak som omhandlar eller inkluderer vassforsyning som er attgjeve i tiltaksplanen synt i Tabell 5. Merk at nærmast alle tiltaka også har eit arbeid 
på avlaupsnettet som vert omtalt i hovudplanen for avlaup. Alle tiltaka merka MT er frå saneringsplanen (vedlegg 3), medan tiltak i Vik, Vangsnes og Fresvik er 
merka høvesvis V, VA og FR. Tabell 5 Tiltaksplan for Vik sentrum, med omfang og omtale.  

Tabell 5 Tiltaksplan for Vik sentrum, med omfang og omtale. Dei fleste tiltaka er synt på teikning i vedlegg 1 og 2. 

NR Område Tiltak Omfang Omtale 

MT0 

K
o

m
m

u
n

e
se

n
te

re
t 

V
ik

 

Pumpestasjon 
Vikøyri. 

Sanert 
hovudleidning, 
ventilhus 

265 m VL 

3 kummar 

2 hydrantar 

Ventilhus med 
mengdemåling 
og brannuttak 

PS Kanalen er sanert med ny sump og overbygg. Overbygget er vertikaldelt og fungerer like mykje som ventilhus for 
vassforsyning. Ventilhuset er eit viktig knutepunkt på nettet, med vassmålarar som viser flyten. Brannuttak inni huset. 
Å bygga utstyret inn i små hus i staden for kum, er eit verkemiddel for å korte ned tale på kummar og for å sikra utstyret 
mot grunnvatn. Slik sikrast lang levetid, effektiv drift og forsyningssikkerheit. 

I arbeidet inngjekk sanering av hovudleidning frå PS til Industrihuset. Det er lagt komplett grøft med VL, SP og OV. 
Det skal leggjast til rette for omlegging av hovudtrase via Tomtebu (jf. tiltak MT1) for å trekke mest mogleg VA ut or 
hovudgata i Vik. 

Utført 2020. 

MT0 Sanering 
Vetleøyri 

300 m VL 

Ventilhus med 
mengdemåling 
og brannuttak 

1 kum 1 hydrant 

Sanering eksisterande VA-leidningar på Vetleøyri, om lag 200 meter. Tilrettelagt for framtidig leidningsfornying opp 
langs Vikja. 

Alle felleskummar bytt ut med separate kummar. Mange vasskummar samla i ventilhus med mengdemåling og 
brannuttak. Alle stikkleidningar samla i ventilhuset. 
Utført 2020. 

MT1 Omlegging 
hovudtrase til 
Tomtebu + 
SA1 

400 m VL 

4 kummar 

3 - 4 hydrantar 

For å trekka mest mogleg VA ut or hovudgata, skal hovudleidning for vassforsyning leggjast frå meieriet via Tomtebu 
og til knutepunktet PS Kanalen. Det skal leggjast komplett grøft med VL, SP og OV. Der det er høve, skal 
brannkummar bytast ut med hydrantar. På dette strekket er det 4 eksisterande brannkummar. 

MT2 Sanering 
Hopra -
Kanalen 

250 m VL 

1 felleskum 

4 - 5 kummar 

2 hydrantar 

For å få samla alt avlaupet vest for Vikja på det nye utsleppet ved PS Kanalen, må PS Hopra setjast i drift. Før dette kan 
skje, må traseen mellom Hopra og Kanalen sanerast. Det skal leggjast komplett grøft med VL, SP og OV. 

Leidningar og kummar i dette området er prega av høgvatn, og alle kummar bør difor skiftast ut med tette kummar 
for å unngå innsig av framandvatn til leidningsnettet. 

NR Område Tiltak Omfang Omtale 

OV Coop 130 m VL 

2 - 3 kummar 

2 hydrantar 

Traseen frå brua og til Coop skal sanerast, med komplett grøft for vatn- og spillvassleidning. Det er her ein 
eksisterande brannkum. Dersom det er høve, skal denne bytast til hydrant.  Vassleidningen skal førast mot 
aust til Rv 13.  

MT5 Sanering VA 
Vetlevegen 

200 m VL 

2 kummar 

Leidningane i traseen ved Vetlevegen, frå Dampen til Meieriet, må sanerast. Fleire sprekker i leidningane.  
I tillegg bør vassleidningen i støypejarn nord for dampen inkluderast i dette tiltaket, samt vidareføring av 
vassleidning fram mot Meieriet. 

MT6 Sanering 
Bensinstasjon  - 
Vikja 

150 m VL                    

1 hydrant 

Siste del av traseen i Rv 13 mellom PS Kanalen og Vikja må sanerast. Her skal traseen sanert i tiltak MT0 
vidareførast fram til brua, med komplett grøft med VL, SP og OV. I tillegg skal det etablerast hydrant ved Vik 
Bygdaalmenning.  

MT7 Sanering VL RV 
13 

230 m VL 

6 kummar, 2 hydrant 

Vassleidningen i sentrumsgata frå meieriet og ned til kaien må sanerast. Det antakast at det er fleire 
tilkoplingar Det er ønskelig å unngå mest mogleg gravearbeid på dette strekket, og det bør difor setjast i gong 
eit forprosjekt for å kartlegge beste løysing med vurdering av «NoDig»-utførsle.   

V1 Driftskontroll-
systemet 

 Det er ulike tiltak for driftskontrollsystemet som er naudsynt dei neste åra. Mellom anna er det behov for å få 
overvaking på vassnivå i Godstøl 1 og 2 ved Vangsnes vassverk. 

V2 Høgdebasseng 
Teigane 

Nytt basseng 
1000 m3 

Høgdebassenget på Teigane har stort behov for rehabilitering, og det er òg naudsynt å sikre større kapasitet. 
Dette inneber at det skal byggast eit nytt basseng på 1 000 m3. Kommunen har fått pålegg frå Mattilsynet om 
rehabilitering av bassenget. 

V4 Sanering VA 
Hatlevegen 

350 m VL 

3 kummar, 2 hydrant 

Det er eit stort behov for sanering av spillvassleidningen her, og i tillegg trong vegen ny asfaltering. Det skal 
leggjast komplett grøft med VL, SP og OV.  

V5 Nytt UV - 
Bøadalen 

UV-anlegg Vassbehandlingsanlegget i Bødalen skal oppgraderast med omsyn til barrierehøgd og kapasitet. Anlegget skal, 
i tillegg til å forsyne Bøadalen, stå som reservevassforsyning til 90% av dei busette i Vik. 16 l/s skal vere ny 
kapasitet. 

V6 Sanering Arabru - 
Idrettsbana 

640 m VL                    

3 kummar, 2 hydrant 

1 felleskum 

Vassleidningen i dette område er i dårleg forfatning, og det har dei seinare åra vore fleire reparasjonar på 
dette strekket. I samband med sanering av vassleidning skal det leggjast komplett grøft med VL, SP og OV. 

Høgdebasseng 
Bøadalen 

Nytt basseng Det er naudsynt å etablere eit høgdebasseng ved vassverket i Bøadalen. Fleire av abonnentane er kopla 
direkte på hovudleidningen frå vassverket, og ved ein eventuell stans i produksjon er det ikkje noko 
reservekapasitet som kan forsyne desse abonnentane.  

V8 Sanering Tenål - 
Hove 

600 m VL 

3 - 4 kummar 

1 - 2 hydrantar 

Vassleidningen mellom Hove og Tenol er ein eldre leidning i støypejarn. Dei siste åra har det vore fleire 
reperasjonsarbeid på denne leidningen, som følgje av vasslekkasjar. Då dette er ei av hovudleidningane, er 
det stort behov for sanering. I samband med dette er det naudsynt å leggje noko OV-leidningar for å sikre 
drenering av vasskummar. 

V9 Sanering Kålhagen - 
Moane 

550 m VL 

7 felleskummar 

1 - 3 hydrantar 

Sør for idrettsbana langs Hopra frå Kålhagen til Moane er det trong for å sanere hovudvassleidningen. Her har 
det seinare år vore fleire leidningsbrot. Frå Kålhagen og om lag 380 meter sør er spillvassleidningen på same 
strekket allereie rehabilitert. Det vil vera naudsynt å sanere siste del av spillvassleidningen på dette strekket. I 
samband med sanering av vassleidning skal det leggjast komplett grøft med VL, SP og OV. 

V10 Sanering 
Industrivegen 

260 m VL                  
3 kummar,               
1 hydrant 

Røyrinspeksjonen viste at det vil vera naudsynt å sanere spillvassleidningen i trasé aust for Linn bad. I 
samband med sanering av spillvassleidning skal det leggjast komplett grøft med VL, SP og OV. 

V11 Sanering Øvste 
Prestevegen 

770 m VL                  
3 - 6 kummar           
4 felleskummar       
1 - 3 hydrantar 

I Øvste Prestvegen er det eit strekk på 350 meter kor det er naudsynt med sanering av spillvassleidningen. I 
samband med sanering av spillvassleidningen skal det leggjast komplett grøft for VL, SP og OV. Det er aktuelt 
å inkludere heile traseen i Øvste Prestevegen i saneringa, om lag 770 meter. 

V12 Sanering Vangsbrui - 
Vetleøyri 

900 m VL 

6 kummar 

3 hydrantar 

Røyrinspeksjonen viste at det er mindre skader på spillvassleidningen i denne traseen. Likevel er det valt å 
inkludere sanering av denne i planperioden, då skadeomfanget vil auke etter kvart, men tiltaket prioriterast 
ikkje. I samband med sanering av spillvassleidning skal det leggjast komplett grøft med VL, SP og OV. No 
kryssar traseen industriområdet til VikØrsta , og det er ynskjeleg at traseen flyttast til kommunal veg. 

V13 Kartlegging/sanering 
Røysavegen 

Ca. 650 meter Kartlegging av tilstand på eksisterande VA-anlegg. NB: Vær merksam på automatisk freda kulturminne i 
område tiltaket omfattar 

V14  Oppgradering 
Bødalen, reservevatn 
til Vik sentrum 

Trykkaukestasjon, 

100 m 

Inntaksleidning 

Ny pumpestasjon som gjev mogelegheiten til å pumpe vatn frå Bødalen opp til Teigane basseng skal byggast. 
Den skal plasserast i området kring Stolafossen. 

NR Område Tiltak Omfang Omtale 

VA1 Vangsnes Høgretjørni - 
Godstølen 

2 000 m, VL 

Reduksjons-ventilar 

og  

-kammer 

Det er tidlegare gjort ei innleiande vurdering av å legga vassvegen mellom Høgretjørni og Godstølen i røyr. 
Tiltaket skal redusere risiko og betre kvaliteten på råvatnet til Vangsnes vassverk. I tillegg skal tiltaket bidra til 
auka kapasitet ved mindre svinn og betre utnytting av den regulerte Høgretjørni. 

Alle verdiane til vassvegen bør vurderast nærmare før ein set i gang tiltaket (blågrøne verdiar, kulturminne…). 

FR1 Fresvik VA Grundeland - 
Høgheim 

550 m, VL 

5 kummar 

3 hydrantar 

Avlaupsløysinga for Høgheim er ikkje tilfredsstillande, og det er behov for å føre avlaupsleidning frå 
Grundeland og opp mot Høgheim. Det skal leggjast komplett grøft for VL og SP.  

 

 

6.4. Drifts- og plantiltak 

Viktige drifts- og plantiltak er revidering av ros-analyser, internkontrollsystemet, beredskapsplanen for vassforsyning og hovudplan vatn.  

Gjeldande beredskapsplan for vassforsyning vart revidert i 2017, og er såleis oppdatert. Det bør vera ein årleg revisjon av ROS-analyser, og revidere 
beredskapsplanen ved større endringar i risikobilete. Det er behov for å omarbeide og revidere internkontrolldokumenta, slik at dei er meir operative. 
Internkontrolldokumenta kan eventuelt vera ein kombinert IK-handbok og driftsinstruks. Det viktige er at det utarbeidast naudsynte rutinar for korrekt og sikker 
drift, og at desse er kjend for alle som arbeidar med drift av vassverka og vassforsyningsanlegga.  

Aktuelle rutinar som bør dokumenterast er:  

 Sikring og tilsyn med vasskjelder 
 Sikring og tilsyn med anlegg (vassbehandlingsanlegg, pumpestasjonar, høgdebasseng) 
 Identifisering av prøvepunkt og rutinar for prøvetaking 
 Prøvetakingsprogram for overvaking av råvasskvalitet, prosesskontroll og kvalitet på nettvatn. 
 Rutinar for vurdering av analyseresultat og handtering av avvik (tiltak, varsling m.m.) 
 Instruksar for drift av vassbehandlingsanlegg og utstyr (UV-anlegg, membrananlegg, filtre, pumper mm) 
 Instruksar for reparasjon av leidningsbort (for å unngå ureining av nettvatn) 
 Reservevassforsyning og beredskap 

7. HANDLINGSPLAN - PRIORITERING AV HOVUDTILTAK I PLANPERIODEN 2021 – 2028 
Handlingsplanen, synt i Tabell 6, prioriterer tiltak etter behova eller etter den mest rasjonelle rekkjefølgja. Handlingsplanen i hovudplan vassforsyning er 
koordinert med hovudplan avlaup, og er ein rettleiande tabell som bør bli vurdert to gonger i året. 

Prioritering av tiltaka er gjennomført i samband med ansvarlege i kommunen gjennom møter. For å finna dei viktigaste behova er det sett på: 

 Statistikk over leidningsbrot 
 Nettmodell for Vik vassverk 
 Erfaringar hjå kommunen 
 Driftsmessige behov 
 Framtidige planar for nybygg  
 Alder på leidningsnettet  

Resultata er brukt til å laga eit oppsett med seksjonsvise tiltak, der strategien er å sanere komplette trasear eller einingar i staden for «klattvis» utbetring. I tillegg 
vert det forsøkt å legga til rette for andre framtidsretta tiltak som kan/bør høyra til (døme el, fiber, målesystem, overvaking..).  

I handlingsplanen er prioriteringane synt i fargekodar, med høg, middels og låg prioritering. 

Samla handlingsplan for både vassforsyning, avlaup og vassmiljø følgjer i vedlegg 4 til denne rapporten. 

 

  



HOVUDPLAN VASSFORSYNING 
RAPPORT 

side 40 av 46 

  

 

Tabell 6 Handlingsplan for vassforsyning for planperioden 2019 – 2028. 

Tiltak Investeringar  

           

Totalkostnad 2019 2020 2021 2022 2023 2024 2025 2026 2027 2028 

MT0 Sanering PS - Vikja bru 2 188 654 1 094 327  1 094 327               

MT0 Sanering Vetleøyri 3 157 989 1 578 995 1 578 995               

V1 Driftskontrollsystemet 460 000 60 000 200 000 200 000             

V2 Høgdebasseng Teigane 5 040 000    5 040 000             

V4 Sanering Hatlevegen 2 180 670   2 180 670        

V5 Bøadalen – nytt UV 1 200 000    1 200 000       

MT1 Omlegging via Tomtebu + SA3 2 843 214      2 843 214           

MT2 Sanering Hopra - Kanalen 1 875 363       1 875 363           

MT4 OV Coop + SA2 1 333 278         1 333 278         

MT5 Sanering Vetlevegen 1 425 655        1 425 655         

MT6 Sanering Bensinstasjon - Vikja 1 047 420           1 047 420       

V6 Sanering Arabru - Idrettsbana 3 639 785          3 639 785       

V7 HB Bøadalen  4 080 000          4 080 000       

FR1 VA Grundeland - Høgheim 3 047 701           3 047 701       

V8 Sanering VL Tenål - Hove 4 393 345             4 393 345     

V9 Sanering VA Kålhagen - Moane 3 302 283            3 302 283     

MT7 Sanering VL Rv 13 3 743 388               3 743 388   

V10 Sanering Industrivegen 1 688 965               1 688 965   

V11 Sanering Øvste Prestvegen 4 585 372               4 585 372   

V12 Sanering Vangsbrui - Vetleøyri 5 171 636                5 171 636  

V13 Kartlegging sanering - Røysavegen 150 000          150 000 

VA1 Høgretjørni - Godstølen 9 662 000                 9 662 000 

Budsjettpris 66 217 167 2 733 322 2 873 322 7 420 670 5 918 577 2 758 933 11 814 906 7 695 628 10 017 725 5 171 636 9 812 450 

 

Høg   

Middels   

Låg   

8. GEBYRUTVIKLING 
Kapittelet ser nærmare på korleis investeringane i handlingsplanen kan dekkast inn. Vassektoren er 
sjølvfinansierande, det vil si at alle kostnadene skal dekkes inn av vassgebyra. 

8.1.1. Kapitalkostnadar 

Kommunal- og regionaldepartementet har fastsatt retningslinjer for korleis sjølvkost for kommunale 
betalingstenester skal bereknast (7). Hovudpunkta i desse retningslinjene er:  

 Ved berekning av sjølvkost skal kostnadsberekninga ikkje vera avhengig av kva slags 
finansieringsform kommunen bruker (lån eller eigenkapital). Difor må kapitalkostnader 
bereknast for alle investeringar i varige driftsmidlar – uavhengig av korleis investeringa er 
finansiert.  

 Lineære avskrivingar (serielån) skal brukast i sjølvkostkalkylen 
 Val av avskrivingsperiode er avhengig av type investering  

o 40 år for leidningsanlegg 
o 20 år for bygg 
o 10 år for maskinar 
o 5 år for data/elektro 

 Kalkylerenta skal setjast lik 5-årig swaprente tillagt 0,5 prosentpoeng (gjennomsnitt over året). 
 Kommunen kan setje av til fond over ein periode på 3 – 5 år. Fondet sin funksjon er å handtere 

svingingar i inntekter og kostnadar slik at gebyra kan holdast stabile. Fonda er bundne 
driftsfond. Desse kan berre nyttast til dekning av framtidige driftsutgifter på tilhøyrande 
sjølvkostområde.  

8.1.2. Drifts- og vedlikehaldskostnadar 

Fram til 2019 er det satt inn rekneskapstal oppgitt frå Vik kommune og for 2020 er det satt inn tal frå 
budsjettet. Frå 2020 er det lagt til grunn årleg auke i driftskostnadar på 2% av gjennomsnittet for 2018-
2020.  

Ved berekning av sjølvkost kan ein legge inn ein viss del interntenester/del av felleskostnader. Desse 
er inkludert i driftsutgiftene. 

8.2. Gebyrutvikling 

Sum gebyrgrunnlag består av kapitalkostnadar og drifts- og vedlikehaldskostnadar. Målet er at sum 
inntekter (årsgebyr, tilkoplingsgebyr) skal svare til sum gebyrgrunnlag. Det vil seie at dekningsgraden 
over tid i snitt vil vera 100%.  

Berekningane er basert på kostnadsnivå i 2020. Utviklinga i gebyrnivå frå og med 2020 er vist i 2020-
kroner. 

Gebyr for vassforsyning er satt opp basert på informasjon av Vik kommune om:  

 Årlege investeringar i vassforsyningsanlegg frå 1989 til 2019 

 Årlege investeringsplanar i vassforsyningsanlegg for 2020-2028 

 Driftskostnadar og inntekter for vassforsyning – rekneskapstal 2014-2019, budsjett for 2020 
og vidare årleg auke på 2%  

 Kommunale avgifter for 2019 og 2020 

 Tal abonnentar per 1.januar 2020: 761 privatbustadar og 173 næringsverksemder 

o For abonnentar med vassmålar er snittforbruk sett til 520 m3/år for nærings-
verksemder og 300 m3/år for privatbustadar 

Dei siste åra har dekningsgrad på finansiering av kommunal vassforsyning vore under 100%. Per 
31.12.2019 har Vik kommune ei fondsavsetning på 392 000 kroner, som er ein ganske låg sum når dei 
årlege kapitalkostnadane er på over 4 millionar kroner. 

Mål for sjølvfinansiering på sikt er lagt til grunn for berekning av gebyrutviklinga.  

Auken i talet på abonnentar er satt til 0,2% per år. 

Tabell 7 Årlege investeringar og kapitalkostnadar 2019 – 2028 (millionar NOK) 

 2019 2020 2021 2022 2023 2024 2025 2026 2027 2028 

Investering 2,7 2,9 7,4 5,9 2,7 11,8 7,7 10,0 5,2 9,8 

Kapitalkostnad 3,4 4,0 4,4 4,8 4,8 4,5 5,0 5,3 5,7 5,9 

 
Det er ein stor auke i investeringsnivå dei neste åra i samband med planlagde tiltak for vassforsyninga. 
Dette vil gjere det naudsynt å auke vassgebyret ein del for å kunne sikre at investeringane er 
sjølvfinansierande. Behov for større investeringar i VA-anlegg og dertil auke i gebyra er 
gjennomgåande i norske kommunar dei kommande åra (8).  

 

 

 

 

 

 

 

 

 

 

 

 

 

 

Tabell 8 viser berekna naudsynt gebyrutvikling frå 2020 til 2028 som sikrar sjølvfinansiering på sikt. 
Feil! Fant ikke referansekilden. viser gebyrutvikling og dekningsgrad frå 2021 til 2028. Feil! Fant ikke 
feransekilden. syner gebyrgrunnlag, inntekter og fondsutvikling for same periode. Som følgje av dei 
større investeringane og dermed aukande kapitalkostnadane dei kommande åra vil gebyrgrunnlaget 
auke ein del for å sikre sjølvfinansiering. Det er lagt opp til ein auke i gebyret på 15 % i 2021, 10 % i 
2024 og 10 % i 2026. Med denne gebyrutviklinga vil dekningsgrada ligge litt under 100% fram til 2023 
og deretter i overkant av 100 % fram til 2028. Det vil gje ein nedgang i fondsmidlar i første del av 
perioden perioden, til omlag 470 000 kr i minus i 2023, og deretter vil fondet auke til rundt 415 000 kr 
i 2028.  

Dersom gjennomføringsevna ikkje er like stor som håpa på, kjem investeringane over lengre tid. Eit 
anna moment er at investeringskostnad kan bli høgre eller lågare enn estimert. Derfor må auken i 
avgift i 2024 og 2026 vurderast etter faktiske investeringar samanlikna med hovudplanen. 

Tabell 8 Estimert gebyrutvikling ihht framlagd økonomiplan 2022-2025 

10. VEDLEGG 

 

Vedlegg 1 Teikning av tiltak i Vik sentrum 

Vedlegg 2 Teikning av tiltak i Vik 

Vedlegg 3 Saneringsplan for Vik Sentrum 

Vedlegg 4 Samla handlingsplan for vatn, avlaup og vassmiljø 

Vedlegg 5 Plan for brannvassuttak 

Vedlegg 6 Utgreiing for korleis innspel til planen er omsynstatt 

 


